
SAMARQANDDAGI UCHRASHUV 

SAMIMIY VA DO‘STONA RUHDA O‘TDI

O‘ZBEKISTON RESPUBLIKASI PREZIDENTI

SHAVKAT MIRZIYOYEV JANOBI OLIYLARIGA

Koʻhna va navqiron shaharda 
davlat rahbarlari rafiqalari bilan birga 
mamlakatimizning “tashrif qogʻozi”, 
ajdodlarimiz bunyodkorlik salohiyatining 
goʻzal ifodasi — dunyoga mashhur 
Registon maydoniga tashrif buyurdilar. 
Mirzo Ulugʻbek, Sherdor va Tillakori 
madrasalarining mahobati, oʻziga xos 
arxitekturasi hammada hayrat va havas 
uygʻotadi.

Oliy martabali mehmonlar Registondagi 
har bir obida, milliy hunarmandchilik 
mahsulotlari koʻrgazmalarini hayrat bilan 
tomosha qildi. Ularga madrasalarning 
qurilish tarixi, peshtoqlaridagi naqsh va 
ramzlarning mazmuni haqida soʻzlab 
berildi.

Amir Temur maqbarasi ziyorati 
chogʻida mehmonlarga buyuk bobomizning 
davlatchilik siyosati, harbiy mahorati, turli 
mamlakatlar bilan diplomatik aloqalari 
haqida soʻzlab berildi. Sohibqiron bobomiz 
va temuriylar davlati oʻz davrining eng 
ulkan va rivojlangan mamlakati boʻlgani 
mehmonlarda katta taassurot qoldirdi.

Shundan soʻng Prezidentlar va ularning 
rafiqalari “Afrosiyob” muzeyiga tashrif 
buyurdilar.

Bu muzey Samarqand shahrining 
uch ming yillik tarixidan hikoya qiladi. 
Bu yerdagi noyob eksponat va devoriy 

suratlar butun dunyo sayyohlarini, shu 
jumladan, koreyaliklarni oʻziga jalb etib 
keladi.

VII asrga oid devoriy suratlardan 
birida Samarqand hukmdorining qadimgi 
Koreya — Koguryo elchilarini qabul qilish 
marosimi ham aks etgan. Bu xalqlarimiz 
oʻrtasidagi doʻstona aloqalarning koʻp asrlik 
tarixidan dalolat beradi.

Yaqinda koreyalik mutaxassislar 
ishtirokida muzeyni restavratsiya qilish 
ishlari yakunlangan boʻlib, ular doirasida 
binoning ichki va tashqi qiyofasi mukammal 
qilib yangilandi.

Janubiy Koreya Prezidenti tarixiy 
ashyolarni hayrat va eʼtibor bilan tomosha 
qilar ekan, xalqlarimiz oʻrtasidagi aloqalar 
uzoq oʻtmishga borib taqalishini, bu doʻstlik 
va hamkorlik bundan keyin ham bardavom 
boʻlishini taʼkidladi.

Yetakchilar madaniy merosni asrash 
borasidagi ikki tomonlama hamkorlikni 
yanada rivojlantirish muhimligini qayd 
etdilar.

Soʻng oliy martabali mehmonlar  Mirzo 
Ulugʻbek rasadxonasi va muzeyida boʻldi.

Amir Temurning suyukli nabirasi boʻlgan 
Muhammad Taragʻay Mirzo Ulugʻbek buyuk 
astronom olim va hukmdor sifatida ilm-fan 
va madaniyat rivojiga katta hissa qoʻshgan. 
Oʻrta asrlardayoq noyob rasadxona kashf 

qilib, osmon jismlarini juda aniq oʻrgangan. 
Uning “Ziji jadidi Koʻragoniy” asari dunyo 
astronomiyasida muhim qoʻllanma boʻlib 
xizmat qilgan.

Ekskursiyaning oxirgi manzili “Buyuk 
ipak yoʻli” xalqaro turizm markazidagi 
“Boqiy shahar” tarixiy-etnografik majmuasi 
boʻldi. Bu yerda mehmonlarga xalqimizning 
betakror badiiy, hunarmandlik va musiqiy 
madaniyati namoyish etildi.

Tashrif tadbirlari yakunlanganidan soʻng 
aeroportda Koreya Respublikasi Prezidenti 
Yun Sok Yol va rafiqasini Oʻzbekiston 
Respublikasi Prezidenti Shavkat Mirziyoyev 
va rafiqasi kuzatib qoʻydilar.

Shundan soʻng Prezident Shavkat 
 Mirziyoyev Imom Buxoriy maqbarasini 
ziyorat qildi.

Qurʼon tilovat etilib, duo oʻqildi.
Ulamolar bilan boʻlgan suhbatda ilm-

maʼrifat rivojiga yaratilayotgan sharoitlar, 
yoshlarni vatanparvarlik va shukronalik, 
milliy qadriyatlarga hurmat ruhida tarbiyalash 
haqida soʻz yuritildi.

Majmua hozirgi kunda yangidan barpo 
etilmoqda. Bu yerdagi qurilish-pardozlash 
ishlari koʻzdan kechirildi.

Shu bilan Prezidentimizning Samarqandga 
tashrifi yakunlandi.

OʻzA 

Oʻzbekiston bilan BMTning mazkur 
ixtisoslashgan instituti oʻrtasidagi koʻp qirrali 
hamkorlikni yanada kengaytirish masalalari 
muhokama qilindi.

Samarqandda 2023-yil oktabr oyida boʻlib 
oʻtgan tashkilotning 25-sessiyasida erishilgan 
kelishuvlarni va ilgari surilgan tashabbuslarni 
amalga oshirish jarayoni koʻrib chiqildi. BMT 
Bosh Assambleyasi tomonidan Oʻzbekiston 
tashabbusi bilan 2027-yilni Xalqaro barqaror 
va yashovchan turizm yili deb eʼlon qilish 
toʻgʻrisidagi rezolyutsiya qabul qilingani 
yuksak baholandi.

Tashki lot  zamonaviy tur izm 
infratuzilmasini rivojlantirish va yurtimizga 
sayohat qilishni ommalashtirish boʻyicha 
Oʻzbekistonning strategik hamkoriga 
aylangani katta mamnuniyat bilan qayd 
etildi.

Sayyohlar uchun qulay shart-sharoitlar 
va obyektlarni barpo etish, ziyorat va 
madaniy-maʼrifiy turizmni, jumladan, ichki 
turizmni rivojlantirishga qaratilgan dastur va 
loyihalarni amalga oshirish boʻyicha qoʻshma 
saʼy-harakatlarni davom ettirish muhimligi 
taʼkidlandi.

Samarqandda faoliyat yuritayotgan 
Xalqaro turizm akademiyasi imkoniyatlaridan 
samarali foydalangan holda mehmondoʻstlik 
va servis sohasida malakali kadrlar tayyorlash 
masalalariga alohida eʼtibor qaratildi.

Oʻzbekistonga turizm yoʻnalishini 
 ommalashtirish maqsadida mahalliy tur-
operatorlarning yirik xalqaro turizm 
yarmarkalari va koʻrgazmalarida ishtirok 
etishini qoʻllab-quvvatlash borasidagi amaliy 
hamkorlik kengaytiriladi.

OʻzA

O‘ZBEKISTON PREZIDENTI “BMT TURIZM” 

BOSH KOTIBI BILAN UCHRASHUV O‘TKAZDI
Oʻzbekiston Respublikasi Prezidenti Shavkat Mirziyoyev 

15-iyun kuni Samarqand shahrida amaliy tashrif bilan yurtimizda boʻlib 
turgan “BMT Turizm” (Butunjahon turizm tashkiloti) 

bosh kotibi Zurab Pololikashvili bilan uchrashuv oʻtkazdi.

Koreya Respublikasi Prezidenti Yun Sok Yol 
mamlakatimizga davlat tashrifi doirasidagi tadbirlar yakunida Oʻzbekiston 
Respublikasi Prezidenti Shavkat Mirziyoyev hamrohligida Samarqandning 

tarixiy obidalari bilan tanishdi.

Bismillahir Rohmanir Rohim
Assalomu alaykum va rahmatullohi va barakotuh

Muhtaram Prezident Janobi Oliylari!

Muhtaram vatandoshlar!
Siz, azizlarni, butun xalqimizni tinchlik, 

mehr-oqibat va hamjihatlik fazilatlaridan 
tobora obod va munavvar boʻlayotgan 
yurtimizga kirib kelgan Qurbon hayiti bilan 
chin qalbimdan samimiy muborakbod etaman.

Ushbu saodatli damlarda barchamiz 
bu ulugʻ ayyomning ruhi va shukuhini 
chuqur his etib, el-yurtimiz bilan birgalikda 
shunday yorugʻ kunlarga yetkazgani uchun 
Yaratganga cheksiz shukronalar aytamiz.

Xalqimiz hayotida ezgulik, mehr-
muruvvat, saxovat va olijanoblik ramzi 
sifatida mustahkam qaror topgan Qurbon 
hayiti bugungi kunda biz uchun barcha 
sohalarda inson qadri yetakchi oʻringa 
chiqayotgan Yangi Oʻzbekistondagi keng 
koʻlamli islohotlar mazmuniga naqadar 
uygʻun va hamohang ekani bilan yanada 
ahamiyatli boʻlib bormoqda.

Ayniqsa, mahalla va xonadonlarimizda 
tinchlik-osoyishtalik, doʻstlik va ahillik 
muhitini mustahkamlash, keksalar, yoshlar 
va xotin-qizlar, kam taʼminlangan oilalar 
haqida gʻamxoʻrlik qilish, hech kimni 
mehr va eʼtibordan chetda qoldirmaslikka 
qaratilgan ezgu ishlarimizda muqaddas 
dinimiz, uning insonparvarlik mohiyatini 
oʻzida yaqqol ifoda etadigan ushbu fayzli 
bayram biz uchun ibrat maktabi, kuch-
gʻayrat manbai boʻlib xizmat qiladi, desak, 
ayni haqiqatni aytgan boʻlamiz.

Aziz doʻstlar!
Qalblarimiz quvonchga toʻlgan 

ushbu yorugʻ  kunlarda keyingi 
yillarda mamlakatimizda azaliy diniy 
qadriyatlarimizni tiklash, muqaddas 
qadamjolarni obod qilish borasidagi ulkan 
ishlar, yurtimiz moʻmin-musulmonlarining 
ibodat arkonlarini, jumladan, haj va umra 

ziyoratlarini erkin amalga oshirishlari uchun 
yaratib berilayotgan qulay sharoitlar haqida 
soʻz yuritishimiz tabiiydir.

Qisqa muddatda Imom Buxoriy, Imom 
Termiziy va Imom Moturidiy xalqaro ilmiy 
markazlari tashkil etildi. Abu Iso Termiziy, 
Abu Muin Nasafiy, Sulton Uvays Qaraniy, 
Suzuk ota yodgorlik majmualari tubdan 
obod qilindi. Yangitdan barpo etilayotgan 
Imom Buxoriy yodgorlik majmuasi va Islom 
sivilizatsiyasi markazida qurilish va jihozlash 
ishlari jadal davom ettirilmoqda. Shular 
qatorida shahar va qishloqlarimizda koʻplab 
muhtasham masjidlar barpo etilmoqda.

Keyingi yetti yilda 60 mingdan ziyod 
yurtimiz musulmonlari haj amallarini 
bajardilar. Shu kunlarda yana 15 ming nafar 
vatandoshimiz ikki muqaddas shahar — 
Makka va Madina ziyoratiga borib, oʻzlarining 
ezgu orzularini amalga oshirmoqdalar.

Pok niyatlar ijobat boʻladigan mana 
shunday ilohiy lahzalarda ularning 
barchasiga chin dildan haj ibodatlarini 
toʻliq ado etib, yurtimizga sogʻ-omon qaytib 
kelishlarini tilaymiz.

Hayit bayrami arafasida Makkayi 
mukarramada boʻlib turgan Oʻzbekiston 
musulmonlari idorasi raisi, hurmatli 
muftiyimiz shayx Nuriddin Xoliqnazar 
hazratlari bilan telefon orqali boʻlgan 
muloqotimizda yurtdoshlarimizning 
muqaddas haj ibodatini mukammal ado 
etishlari uchun barcha sharoitlar yaratilganini 
u kishi alohida taʼkidlab oʻtdilar. Umid 
qilamizki, hojilarimiz Vatanimizga qaytgach, 
jamiyatimizdagi mehr-oqibat muhitini 
yanada mustahkamlash, jaholatga qarshi 
maʼrifat bilan kurashish, yoshlar tarbiyasi 
hamda oilalar totuvligini kuchaytirishda 
ibrat va namuna koʻrsatadilar.

Muhtaram yurtdoshlar!
Mana shu qutlugʻ lahzalarda turli 

zaruratlar bilan xorijiy ellarda boʻlib turgan 
vatandoshlarimizni ham samimiy tabriklab, 
ularga sogʻlik-omonlik, baxt va omad 
tilaymiz.

Dunyoning uzoq-yaqin mamlakatlaridagi 
dindoshlarimizga ham qizgʻin qutlovlar 
yoʻllab, ularning xalqlari va mamlakatlariga 
tinchlik, ravnaq va farovonlik tilab qolamiz.

Ilohim, jahonning turli mintaqalarida 
davom etayotgan urush va janjallar tezroq 
barham topsin! Yer yuzida doimo tinchlik va 
osoyishtalik barqaror boʻlsin!

Aziz va qadrli doʻstlar!
Bugun biz koʻpmillatli xalqimiz 

bilan birga Yangi Oʻzbekistonni barpo 
etmoqdamiz. Yangi Oʻzbekiston — bu 
yangi hayot, yangi taraqqiyot, baxtli 
kelajak degani.

Barchamiz hamjihat boʻlib, boshlagan 
islohotlarimizni yanada qatʼiy davom 
ettirsak, bu ulugʻ maqsadga soʻzsiz yetamiz.

Farzandlarimizni albatta bilimli, hunarli, 
odobli insonlar, chinakam vatanparvar avlod 
etib voyaga yetkazamiz.

Shu yoʻlda barchamizga baxt va omad 
yor boʻlsin!

El-yurtimizni Yaratganning oʻzi panohida 
asrasin!

Siz, azizlarni muqaddas Qurbon hayiti 
bilan yana bir bor tabriklab, barchangizga 
sihat-salomatlik, xonadonlaringizga 
tinchlik-xotirjamlik, fayzu baraka tilayman.

Ulugʻ ayyom barchamizga muborak 
boʻlsin!

Shavkat Mirziyoyev,
Oʻzbekiston Respublikasi 

Prezidenti

O‘ZBEKISTON XALQIGA 
QURBON HAYITI TABRIGI

Siz, qadrli Yurtboshimiz va Siz orqali 
barcha yurtdoshlarimizni haj ibodatini 
imon va savob umidida ado etayotgan ham-
yurtlarimiz nomidan musulmon ummati 
uchun eng ulugʻ bayram — Qurbon hayiti 
bilan samimiy muborakbod etamiz.

Biz, oʻzbekistonlik hojilar shunday 
fayzli kunlar uchun shukronalar aytib, 
Haq taolodan jonajon yurtimizga qut-
baraka, aziz xalqimizga farovonlik va 
farzandlarimizga barkamollik soʻrab ezgu 
duolar qildik.

Alloh taoloning bayti joylashgan 
muqaddas zaminga haj ibodatini ado etish 
uchun kelgan yurtdoshlarimiz Mino, Arafot, 
Kaʼbatulloh kabi muborak manzillarda ulugʻ 
amallarni ixlos ila bajarmoqdalar.

Darhaqiqat, musulmon farzandi borki, 
umrida bir bora boʻlsa-da, Kaʼbatullohni 
tavof qilish orzusida yuradi.  Zotan, haj 
— ulugʻ ajrlarga, mukofotlarga noil 
qiladigan, inson hayotida yaxshilik sari 
burilish yasaydigan buyuk ibodat. Zero, 
Rasululloh sollallohu alayhi vasallam: 

“Mabrur hajning mukofoti faqat 
jannatdir”, deya marhamat qilganlar.

Hurmatli Prezident Janobi Oliylari, 
ushbu fazilatli kunlarda Alloh taolodan 
Sizga mustahkam sogʻlik, bitmas-tuganmas 
kuch-quvvat, oilaviy baxt-saodat va 
boshlangan islohotlar yoʻlida ulkan zafarlar 
yor boʻlishini soʻraymiz.

Sizning saʼy-harakatlaringiz,  qatʼiy 
irodangiz bilan barcha sohalar qatori diniy-
maʼrifiy jabhada ham ijobiy oʻzgarishlar 
amalga oshirilganiga xalqimiz bevosita 
guvoh boʻlib, oʻzgarishlarni oʻz hayotlarida 
his etmoqdalar. 

Sizning telefon orqali muborak haj 
ziyorati uchun yaratilgan sharoitlar va 
salomatligimiz haqida soʻraganingiz 
hamda har kuni holimizdan xabardor boʻlib 
turganingiz ibodat fayzi bilan yurgan biz, 
hojilarni cheksiz darajada mamnun etdi. 

Yurtimiz tarixida davlat rahbarining 
ziyoratchilar holidan xabar olish uchun 

 shaxsan Makkaga qoʻngʻiroq qilishi hech 
kuzatilmagan holatdir!

Allohga shukrki, tashabbus va 
koʻrsatmalaringiz asosida haj tadbirlari 
yuqori saviyada, tartibli tashkil etildi, 
hududlardagi Haj markazlari orqali ishlar 
uyushqoqlik bilan olib borildi. Shuningdek, 
Vazirlar Mahkamasi boshchiligida Din 
ishlari boʻyicha qoʻmita, Tashqi ishlar 
vazirligi, Sogʻliqni saqlash vazirligi va 
boshqa tuzilmalar hamkorligida ziyoratchilar 
uchun barcha qulayliklar yaratilgani uchun 
katta tashakkurlar aytamiz.

Mana shunday eʼtibor va ehtiromni 
 Saudiya Arabistoni mutasaddilari ham 
yuqori baholab, Siz Janobi Oliylariga hurmat 
va duolarini izhor etmoqdalar.

Yurtimiz tarixida ilk marta Oʻzbekiston 
hojilariga mamlakat Prezidenti darajasida 
eʼtibor koʻrsatilayotgani, buni har bir 
ziyoratchi yurakdan his qilib, koʻzlarida 
yosh ila duolar qilayotganini alohida eʼtirof 
etamiz.

Bu yildan boshlab bir ezgu yangilik — 
Saudiya Arabistonida boʻlib turgan diniy 
soha xodimlari hamda qori ziyoratchilar 
tomonidan Qurʼoni karimni xatm qilish 
yoʻlga qoʻyildi. Mavsum davomida 10 ming 
xatm oʻqilib, yurtimizga tinchlik, xalqimizga 
farovonlik va Sizga ulkan muvaffaqiyatlar 
tilab duolar qilindi.

 Hojilarimiz yurtga qaytganimizdan 
keyin “Yangi Oʻzbekiston fidoyisi boʻlib, 
maʼnaviyat targʻibotchisiga aylanamiz” 
degan ezgu maqsad yoʻlida jonbozlik 
koʻrsatishga ahdu qaror qildilar. 

Xalqimizni bugungi murakkab 
zamonda yanada birlashtirib, jonajon 
vatanimiz taraqqiyotiga xolis xizmat qilish, 
mahallamiz, yurt-elimizda turli yot gʻoyalar 
taʼsiriga tushgan adashganlar boʻlmasligiga 
erishish kabi ulkan maqsadlarni oldimizga 
qoʻyamiz.

Hurmatli Prezident Janobi Oliylari!
Biz — oʻzbekistonlik hojilar Vatanimizga 

qaytar ekanmiz, shaxsiy hayotda 

boshqalarga ibrat boʻlib, jamiyatda ahil-
inoqlikni mustahkamlash, oilalar  totuvligini 
taʼminlash, yoshlarni ona Vatanga sadoqatli 
qilib tarbiyalash, jaholatga qarshi maʼrifat 
bilan kurashish, ehtiyojmandlarga koʻmak 
berishdek savobli ishlarga bor kuch-
gʻayratimizni safarbar etamiz.

Ayni kunlarda mabrur hajning 
mukofotidan umidvor boʻlib, Alloh 
taologa ixlos bilan ibodat qilayotgan 
hojilarimiz Makkayi mukarrama, Arafot 
va Minoda butun xalqimiz haqqiga ikki 
dunyo saodatini soʻrab, xayrli duolar 
qilmoqdalar. Zero, Rasululloh sollallohu 
alayhi vasallam: 

“Duolarning eng yaxshisi arafa kuni 
qilingan duodir”, deb xushxabar berganlar.

 Biz, 15 ming nafar hoji duolar ijobat 
boʻladigan Arafotda turib, Alloh taolodan 
Sizga mustahkam sogʻlik, uzoq umr va 
ulkan muvaffaqiyatlar tilab, olib borayotgan 
barcha ishlaringizda madadkor boʻlishini 
soʻrab iltijolar qilyapmiz. 

Fayzli damlarda barcha hojilarimiz 
Sizning marhum ota-onangiz haqlariga ham 
chin qalbdan duolar qildilar.

Ularning solih amallarini oʻzlariga 
hamroh aylab, qabrlari nurga toʻlishini, 
oxiratlari obod, joylari Firdavs jannatidan 
boʻlishini Rahmon va Rahim boʻlgan Alloh 
taolodan yolvorib soʻradilar.

Chunki Sizning saʼy-harakatlaringiz 
tufayli hojilarimiz shunday ulkan saodatga, 
adogʻi yoʻq muruvvatga musharraf boʻldilar.

Alloh taolo butun dunyo moʻmin-
musulmonlariga Qurbon hayitini muborak 
aylasin, yer yuziga tinchlik-xotirjamlik 
ato etsin, ibodatlarimizni dargohida husni 
qabul etsin, ona Vatanimizni obod, xalqimiz 
hayotini yanada farovon qilsin!

Qurbon hayiti barchamizga muborak 
 boʻlsin!

Vassalomu alaykum va rahmatullohi va 
barakotuh.

Siz Janobi Oliylariga hurmat va  kamoli 

ehtirom ila, 

Oʻzbekiston hojilari
Makka shahri Arafot vodiysi,
2024-yil 15-iyun



2024-yil 16-iyun, 119-son

Bugun jadal surʼatlarda amaliyotga tatbiq etilayotgan 
investitsiya loyihalari hududlarning iqtisodiy koʻrsatkichlarini oshirishga, 

asosiysi, olis manzillarda yashovchi yurtdoshlarimizning farovon turmushini taʼminlashga 
xizmat qiladi.

Shukuh

Islohotlar samarasi

Haj ibodati ham ayni shu kunlarda ado 
etiladi. Shu bois, bu oy “zulhijja”, yaʼni “haj 
sohibi” deb ataladi.

Qurbon hayitining yana bir ulugʻ jihati bor. 
Bu kunlarda butun dunyo boʻylab millionlab 
yoʻqsillarning bahri dili ochiladi — ular 
anchadan buyon koʻrmay-totmay kelayotgan 
neʼmatlardan bahra oladi.

Sir emaski, jahonda hayotida “koʻrmoq” va 
“yemoq” soʻzlari uygʻunlashmay kelayotgan 
millionlab odamlar bor. Xususan, BMTning 
Oziq-ovqat va qishloq xoʻjaligi boʻyicha 
tashkiloti — FAO maʼlumotlariga koʻra, bugun 
dunyoda 828 milliondan ziyod inson ochlikdan 
aziyat va azob chekmoqda. Shuni inobatga 
oladigan boʻlsak, Qurbon hayitining naqadar 
muazzam ayyom ekani yanada yaqqol namoyon 
boʻladi.

Bugun mamlakatimizda ana shu ulugʻ 
bayram shukuhi kezib yuribdi. Yurtdoshlarimiz 
bu kunlarda muttasil ravishda saxovat 
amallarini ado etmoqda. Koʻpchilik bularni 
bajarish barobarida dinimizdagi insonparvarlik 
gʻoyalarini tarannum etuvchi buyuk ibodat — 
qurbonlik amalini bajarishga hozirlik koʻryapti.

Alloh taolo Qurʼoni karimda bunday 
marhamat qiladi: “Ular oʻz (diniy va dunyoviy) 
manfaatlariga shohid boʻlish uchun va maʼlum 
kunlarda (Alloh) ularga rizq qilib bergan chorva 
hayvonlariga (ularni qurbonlik uchun soʻyishda) 
Alloh nomini zikr qilish uchun kelurlar. Bas, 
undan oʻzingiz ham yeyaveringiz, bechora-
kambagʻallarga ham yediringiz!” (Haj surasi, 
27-28-oyatlar).

Mashhur tafsir ulamolari “maʼlum kunlar” 
jumlasini zulhijja oyining birinchi oʻn kunligi, 
deb eʼtirof etgan. Oyat va hadislarda kelgan 
dalillarga binoan, zulhijja oyining dastlabki 

Keyingi yillarda sanoat korxonalarini 
texnik va texnologik jihatdan qayta jihozlash 
borasidagi islohotlar Surxondaryo viloyatida 
ham ishlab chiqarish hajmi va sifatini 
yuksaltirishga xizmat qilmoqda. Xususan, 
2016-yilda vohada 1549 ta korxona qiymati 
2,2 trillion soʻmlikka teng sanoat mahsulotlari 
tayyorlagan boʻlsa, 2023-yilga kelib, 5,5 
mingga yaqin korxona tomonidan 3,5 barobar 
koʻp sanoat mahsulotlari ishlab chiqarilishiga 
erishilgan. 

Bir vaqtlar, asosan, qishloq xoʻjaligiga 
ixtisoslashgan, aholisi yilning toʻrt faslida 
paxta va gʻalla dalasidan beri kelmaydigan, 
bu ishlardan yurak oldirgani esa migrant 
sifatida xorijga ishga ketadigan Muzrabotda 
sanoat haqida gap ochish erish tuyulardi. 
Bugun nafaqat  Muzrobot tumani markazi, 
balki hududdagi qishloqlarda ham yirik 
sanoat korxonalari yuqori quvvatda ishlab 
turibdi. Tumanda 161 ta tadbirkorlik subyekti 
faoliyat yurityapti. Toʻgʻridan toʻgʻri xorijiy 
investitsiya va kredit liniyalarini oʻzlashtirish 
boʻyicha ham qator ishlar tashkil etilgan. 

Birgina misol. Oriyat mahallasida 
investitsiya dasturiga asosan, 2023-yilda 
ishga tushirilgan yangi loyiha koʻplab 
fuqarolar ish bilan taʼminlanishiga hissa 
qoʻshdi. “Bless S.R.” masʼuliyati cheklangan 
jamiyatining issiqxona, agrologistika 
markazi va qishloq xoʻjaligi mahsulotlarini 
yetishtirish va eksport qilish loyihasining 
quvvati 1500 tonnani, umumiy qiymati 
35 million dollaridan ortiqni tashkil etadi. 
Korxona toʻliq Rossiya texnologiyalari bilan 
jihozlangan. 

— Asosan, koʻkat yetishtiruvchi 
korxonaning yillik eksport hajmi 5 million 

MEHR-MURUVVAT 
VA SHUKRONALIK AYYOMI

YAQINGACHA BU FAQAT ORZU EDI...

Iyd al-Adho – Qurbon hayiti zulhijja oyining dastlabki oʻn kunligi yakuniga 
toʻgʻri keladi. Islom mehr-muruvvat, saxovat, insonparvarlik, bagʻrikenglik, 
maʼrifat va tinchlikparvarlik dini sifatida silai rahm, kattaga hurmat, 
kichikka izzat, yetimlarga gʻamxoʻrlik va muhtojlarga yordamni ham 
ulugʻ ibodatlar qatoriga qoʻshgan. Zulhijja oyining birinchi oʻn kunida bu 
fazilatlar yanada yorqin namoyon boʻladi. Odamlar bu gʻanimat kunlarda 
zikr va ehsonga, harom amallardan saqlanishga, qalb pokligi va husni xulqqa 
yana ham koʻproq eʼtibor beradi. Gina-kuduratlar boʻlsa, uzr-maʼzur qiladi. 
Imkon qadar oʻzgalarning ogʻirini yengil qilishga shoshiladi.

Shovosil ZIYODOV,
Imom Buxoriy xalqaro 
ilmiy-tadqiqot markazi direktori

oʻn kuni dinimizda hayoti dunyodagi eng afzal 
kunlar, deb taʼriflanadi.

Imom Buxoriy rivoyat qilgan hadisda 
Rasululloh sollalohu alayhi vasallam “Bu 
kunlarda qilingan yaxshi amallar Alloh taologa 
boshqa kunlardagidan koʻra suyukliroqdir”, 
deganlar.

Shu bois, zulhijjaning birinchi oʻn 
kunligida yurtimiz musulmonlari hamjihatlik 
bilan joylarda nogironlar, yolgʻiz keksalar, 
boquvchisiz qolganlar, kam taʼminlangan  oilalar, 
mehnat faxriylarini yoʻqlab, holidan xabar olib, 
koʻtarinki kayfiyat ulashadi. “Mehribonlik”, 
“Muruvvat” va “Saxovat” uylariga ziyoratlar 
uyushtiriladi, xayriya tadbirlari oʻtkaziladi.

Shu kunlarda butun dunyo musulmonlari 
qatori minglab yurtdoshlarimiz ham haj 
ziyoratini ado etmoqda. Shuni alohida taʼkidlash 
kerakki, hojilar sonining kvotasi avvallari 5200 
ni tashkil etgan boʻlsa, 2019-yilda 7200 ga, 
2022-yilda 12000 ga, 2023-yildan esa 15000 
ga yetkazildi. Albatta, bu doim amal qiladigan 
qatʼiy raqam emas. Kelgusida hajga boruvchilar 
sonini bosqichma-bosqich oshirib borish 
rejalashtirilgan.

Bevosita bu yilgi ziyorat haqida soʻzlaydigan 
boʻlsak, “Haj — 2024” mavsumiga tayyorgarlik 
doirasida maxsus ishchi guruh Saudiya 
Arabistoniga avvaldan yetib borib, Makka 
va Madina shaharlaridagi mehmonxonalarda, 
shuningdek, Mino, Arafot va Muzdalifada 
boʻlajak hojilarimiz uchun barcha sharoitlarni 
hozirlash boʻyicha tegishli chora-tadbirlarni 
amalga oshirdi. 

Yurtimiz ziyoratchilari 23-maydan 
7-iyungacha mamlakatimizning 10 xalqaro 
aeroporti — Toshkent, Namangan, Fargʻona, 
Qarshi, Termiz, Samarqand, Buxoro, Navoiy, 
Urganch, Nukus shaharlaridagi havo darvozalari 
orqali Madina shahriga yuborildi. Endi 
22-iyundan 12-iyulga qadar barchasi Jidda 
shahridan Oʻzbekistonga olib kelinadi.

Quyidagi jihatga ham eʼtibor bering: 
ziyoratchilarimiz Madina shahrida 
“Masjidi Nabaviy”dan 100 metr masofada 
joylashgan 5 yulduzli “Zam-zam Pullman” 
mehmonxonasida, Makkai mukarramada esa 
“Abraj al-Dana”, “Al-Ayam Elite”, “Dali 

Hotel”, “Najma Al-Saad”, “Open Hotel”, 
“Shueae Nozha Hotel”, “Ayed Al-Saha” 
mehmonxonalarida istiqomat qilmoqda. 

Mavsum davomida oʻzbekistonlik hojilarga 
xizmat koʻrsatish, yordam berish, yoʻl-
yoʻriqni bildirib borish uchun yuqori malakali 
shifokorlar, oshpazlar va guruh rahbarlari 
(ellikboshilar) jalb etilgan.

Bir soʻz bilan aytganda, boʻlajak hojilarimiz 
ibodatlarini emin-erkin va toʻla-toʻkis amalga 
oshirishi uchun barcha sharoit muhayyo 
qilingan. Bu yogʻiga ularga sabr-toqat, bardosh, 
mustahkam sogʻliq, egilmas iroda, kuchli taqvo 
tilaymiz.

Fursatdan foydalanib, bayram arafasida 
yurtimizda diniy-maʼrifiy sohada amalga 
oshirilayotgan islohotlar, aniqrogʻi, 
ulkan oʻzgarishlar haqida toʻxtalsak. Bu 
yangilanishlarning, ayniqsa, ilm-maʼrifat 
sohasidagi koʻlamini bir-ikki soʻz bilan 
taʼriflash mushkul. Qisqa vaqtda Imom 
Buxoriy, Imom Termiziy, Imom Moturidiy 
xalqaro ilmiy-tadqiqot markazlari, Islom 
sivilizatsiyasi markazi, Hadis ilmi maktabi 
tashkil qilindi. Buxorodagi Mir Arab 
madrasasiga yangi hayot baxsh etildi. Bu 

muassasalarning barchasi xalqimizning koʻp 
asrlik ilmiy-maʼnaviy merosini oʻrganish, 
diniy va dunyoviy jihatdan tadqiq etish, milliy 

va xalqaro miqyosda targʻib qilish bilan birga 
jaholatga qarshi maʼrifat bilan kurashishga 
ham xizmat qiladi, albatta.

Bir jihatni faxr bilan aytib oʻtish kerakki, 
Oʻzbekiston xalqi nafaqat Xorazmiy, 
Zamaxshariy, Ibn Sino, Beruniy, Ulugʻbek 
singari butun insoniyat sivilizatsiyasi rivojiga 
hissa qoʻshgan, balki ayni paytda Imom 
Moturidiy, Imom Buxoriy, Burhoniddin 
Margʻinoniy kabi islom ilmlari taraqqiyotida 
gʻoyat salmoqli oʻrin tutgan ajdodlari bilan haqli 
ravishda faxrlanadi. “Sahihul Buxoriy” islom 
olamida Qurʼoni karimdan keyingi eng moʻtabar 
manba sanaladi. Dunyo musulmonlarining katta 
qismi Imom Moturidiy aqidasini asosiy tayanch 
deb biladi.

Yangi ochilayotgan ilm maskanlari 
odamlarni, ayniqsa, yosh avlodni toʻgʻri 
yoʻlga solishda muhim oʻrin tutadi. Ulugʻ 
allomalarimizning boy ilmiy merosi esa buning 
uchun mustahkam poydevor vazifasini oʻtaydi.

Mamlakatimiz bu yoʻnalishda yangi 
ilmiy markazlar ochish bilan cheklanib 
qolmayapti, albatta. Yurtimizda hukumat va 
mana shunday muassasalar tashabbusi bilan 
xalqimiz orziqib kutgan asarlar oʻzbek tilida 
nashrdan chiqmoqda. “Taʼvilotul Qurʼon”da 
Imom Moturidiy barcha botil oqimlarga ilmiy 
asoslangan raddiya berish bilan birga keyingi 
davrlarda kimlardir tomonidan tugʻilishi 
mumkin boʻlgan savollarga javob ham berib 
ketgan. Kitobning dastlabki oʻzbekcha juzlari 
bilan tanishgan kishi “Agar falon narsani 
soʻrasalar, biz mana bunday javob beramiz” 
jumlalarini koʻp kuzatishi mumkin. “Sahihul 
Buxoriy”ning ham bir necha tarjimasi bosmadan 
chiqdi. Hadislarning muhimligi shundaki, ular 
orqali islomning mohiyati, arkonlari va boshqa 
jihatlari toʻliq anglanadi. 

Shuningdek, xayrli tashabbuslar natijasida 
turli ilmiy anjumanlar tashkil etilmoqda. 
Ular orqali ham koʻhna Movarounnahr 
allomalarining boy merosi xalqaro miqyosda 
targʻib etilmoqda, ham xorijlik ulamo va 
mutaxassislar bilan jaholatga qarshi maʼrifat 
vositasida kurashish gʻoyasi yoʻlidagi saʼy-
harakatlar birlashtirilmoqda.

Ularning soʻnggisi 4-iyun kuni Imom 
Buxoriy xalqaro ilmiy-tadqiqot markazida 
Turkiyaning Islom tadqiqotlari markazi bilan 
hamkorlikda tashkil qilingan Hanafiy mazhabi 
boʻyicha IV yillik xalqaro konferensiya boʻldi. 
Unda Turkiya, AQSH, Avstriya, Germaniya 
va mamlakatimizning yetakchi islomshunos 
olimlari ishtirok etdi.

Yangi ochilayotgan markazlarga nufuzli 
xalqaro tashkilotlar xayrixohlik bildirishi, 
ularning ahamiyati haqida toʻlib-toshib soʻzlashi 
ham Oʻzbekiston tanlagan yoʻlning toʻgʻri 
ekanidan dalolatdir. 

Sami Ayyub, Texas universiteti professori:
— Ayni paytda Oʻzbekiston ilm-fan sohasini 

yanada taraqqiy toptirish orqali dun yoga 
boshqa jihatdan ham yuz ochyapti. Tashkil 
etilayotgan koʻplab ilmiy markazlarning 
oʻzi buning yorqin bir tasdigʻidir. Maqsad 
bitta — Movarounnahrdan yetishib chiqqan 
allomalar ilmiy merosini oʻrganish yoʻlida olib 
borilayotgan tadqiqotlarni muvofiqlashtirish. 
Shu maqsadda qilinayotgan har bir ish muhim va 
xayrlidir. Bu borada biz bir yoʻlda ekanimizdan 
mamnunmiz va oʻzaro izchil hamkorlik uchun 
asoslar yetarli, deb hisoblaymiz.

Devin Deviz, Indiana universiteti 
professori:

— Oʻzbekistonga ilk bor 40-yil avval 
kelganman. Shu bois, bugun yurtingizda ilm-
fanga qaratilayotgan eʼtiborning koʻlami boshqa 
xorijlik olimlardan koʻra menga koʻproq bilinadi. 
Hukumatingiz gʻamxoʻrligi natijasida vujudga 
kelgan akademik doiralardagi fikrlar xilma-
xilligi va tadqiqotchilar topayotgan ragʻbat 
meni boshqalardan koʻra koʻproq quvontiradi. 
Markazingiz esa tadqiqotlar boʻyicha koʻplab 
xorijiy olimlar ishlarini muvofiqlashtirish 
borasida ham oʻzini namoyon etishga ulgurdi. 
Buni soʻnggi vaqtda oʻtkazilayotgan qator 
nufuzli anjumanlardan ham bilsa boʻladi. 
Mazkur xalqaro tadbirlar uchun tanlanayotgan 
mavzular hamda koʻtarilayotgan masalalar 
dolzarbligi jihatidan koʻplab davlatlar olimlari 
eʼtiborini tortyapti.

Bruno de Nikola, Avstriya Fanlar 
akademiyasi professori:

— Imom Buxoriy xalqaro ilmiy-tadqiqot 
markazi misolida yurtingizda yetuk olim va 
istiqboli porloq tadqiqotchilarning yangi avlodi 
shakllanayotganiga guvoh boʻlyapmiz. Ularning 
manbalar bilan ishlash hamda qiyosiy tahlil 
borasidagi koʻnikmalari jahon andazalariga 
mos keladi. Bunga davlatingiz tomonidan ilm-
fan taraqqiyotiga berilayotgan yuksak eʼtibor 
sifatida baho berish oʻrinli. Movarounnahr islom 
sivilizatsiyasi beshigi deb tan olingan. Ayni 
paytda bizning olimlarimiz bu hududda yaratilgan 
qoʻlyozmalarning Yevropa mamlakatlari 
va Eronga tarqalishini, ushbu davlatlarda 
saqlanayotgan manbalarning Markaziy Osiyoga 
bogʻliq jihatlarini oʻrganmoqda.

* * *

Albatta, bularning barchasi Prezidentimizning 
diniy-maʼrifiy sohaga qaratayotgan yuksak 
eʼtiborlarining amaliy natijasidir. Ushbu 
fayzli kunlarda butun xalqimizni muborak 
Qurbon hayiti bilan qizgʻin muborakbod etib, 
Yaratgandan yurtimizda tinchlik va farovonlik 
barqaror boʻlishini, oilalarimizdan qut-baraka 
arimasligini tilab qolamiz.

Alloh taolo barcha ibodatlarimizni qabul 
aylab, duolarimizni ijobat etib, xayrli ishlarimizda 
madadkor boʻlaversin! Qurbon hayitining qut-
barakasi va barcha fazilatlari dillarimiz va 
goʻshalarimizni charogʻon qilaversin!

Bundan uzoq boʻlmagan yillarda sanoat haqida 
soʻz ketganda, yirik shaharlar, nari borsa, viloyat 
markazlari koʻz oʻngimizda gavdalanardi. Hatto tuman markazlariga 
kiraverishda “Sanoatlashgan tumanga aylanib boryapti” degan yozuvga 
koʻzingiz tushsa, beixtiyor bu gaplar odamga erish tuyulardi. Bugun esa 
nafaqat koʻp aholiga ega manzillar, tuman markazlari, balki qishloqlar 
ham sanoatlashib borayotganini koʻrib turibmiz. 

dollarni tashkil qiladi. Endigi maqsad eksport 
hajmini ikki barobar oshirish. Asosiy bozor 
— Rossiya, — deydi “Bless S.R.” qoʻshma 
korxonasi ish boshqaruvchisi Rizo Sodiqov. 

Har qanday loyihaning ahamiyati va 
samaradorligi uning iqtisodiyotimiz rivojiga, 
xalqimiz manfaatlariga xizmat qilishi bilan 
baholanadi. Bugun yurtning eng chekka 
tumanlaridan birida samarali ishlayotgan 
korxona mahsulotlari peshma-pesh Rossiya 
va Yevropaning qator davlatlariga eksport 
qilinmoqda. 

Yana bir gap. Ushbu korxonada 
sugʻorishda innovatsiyalardan unumli 
foydalanil yapti. Yomgʻirlatib va tomchilatib 
sugʻorish texnologiyasi oʻrnatilgan. Bu ham 

suv tanqisligi muammosi mavjud tumanda 
samarali ishlash omillaridan biridir. 

Tumandagi Oriyat mahallasida yana 
bir sanoat korxonasi bor. “Frukt Aziya” 
masʼuliyati cheklangan jamiyati ham 
eksportyorlardan biri. 

— Korxonamizning 100 tonnali muzlatkich 
omborxonasi bor.  Bizda 10 turdagi koʻkat 
yetishtiriladi, — deydi tadbirkor Jaʼfar 
Hamroqulov. — Yiliga 1 million dollarga 
teng mahsulot eksport qilinmoqda. Bir yilda  
3 marta hosil olamiz. 

Mutaxassislar fikricha, iqlimi qulayligi 
va tuprogʻi unumdorligi bois, Muzrabotda 
agrar tarmoqni jadal rivojlantirishda ulkan 
imkoniyat mavjud. Bu sharoitdan samarali 
foydalangan holda yetishtirilayotgan 
mahsulotlarni eksport qilishga qaratilgan 
qator istiqbolli loyihalar bosqichma-bosqich 
hayotga tatbiq etilayotir. 

Tumandagi Yangi diyor mahallasi ham 
kun sayin sanoatlashib bormoqda. Masalan, 
hududda “Osiyo darmon servis” masʼuliyati 

cheklangan jamiyati bor. Bu yerda qiymati 
48 milliard 150 million soʻm boʻlgan loyiha 
boʻyicha bir martalik stirillangan tibbiy shpris 
ishlab chiqarilmoqda. Yangi korxonada 70 
kishining bandligi taʼminlandi. Ularning 40 
nafari “Ayollar daftari” va “Yoshlar daftari”ga 
kiritilgan fuqarolardir.   

— Korxonamiz yiliga 200 ming dona 
bir martalik shpris ishlab chiqaradi. Uning 
40 foizi ichki bozorga yoʻnaltirilsa, 60 foizi 
eksport qilinyapti. Bugun bu yerda tibbiy 
qoʻlqoplar va infuzion sistemalar ishlab 
chiqarishga kirishilmoqda. Yana 80 ta yangi 

ish oʻrni ochiladi, — deydi “Osiyo darmon 
servis” MCHJ direktori oʻrinbosari Hasan 
Panjiyev. 

Tumanda sanoat ishlab chiqarishi hajmi 
oʻtgan yili 251,4 milliard soʻm boʻldi. Yaʼni 
2022-yilning mos davridagiga nisbatan 
103,7 foiz oshdi. Jumladan, qishloq 
xoʻjaligida yalpi mahsulot ulushi 1 trillion 
838 milliard 800 million soʻmga yetdi. 
Yaqin-yaqingacha tuman salohiyatidan 
kelib chiqqanda shu koʻrsatkichga 
erishish masalasi xayolda yoʻq va uddalab 
boʻlmasdek tuyular edi. 

Viloyatdagi eng kenja tuman — 
Oltinsoyda ham sezilarli muvaffaqiyatlar 
qoʻlga kiritilmoqda. Hududdagi Oqarbuloq 
mahallasida kichik sanoat zonasi tashkil 
etilgan va 15 ta loyiha joylashtirilgan. 
Shundan 13 loyiha ishga tushirildi. Ularning 
umumiy qiymati 15,4 milliard soʻmni tashkil 
qiladi. Bu yerda “Yaxna zilol” masʼuliyati 
cheklangan jamiyati tomonidan 10 milliard 
soʻmlik loyiha ish boshlagan. 

— Bir oyda 1 million dona yaxna ichimlik 
ishlab chiqaryapmiz, — deydi korxona 
ish boshqaruvchisi Olim Shoymardonov. 
— Barcha texnologik jarayonlar 
avtomatlashtirilgan. Bu esa sifatli mahsulot 
tayyorlashda qoʻl kelmoqda.   

Qumqoʻrgʻon tumanidagi Azlarsoy 
mahallasida ham 2,4 gektar yerda kichik 
sanoat zonasi tashkil qilingan. Bu yerda ishlab 
chiqarish maydonlari, ofislar va umumiy 
ovqatlanish hamda dam olish binolari 
qurilgan. Mazkur kichik sanoat zonasida 6 
ta loyiha joylashtirilgan. Ularning umumiy 
qiymati 14,9 milliard soʻm. 

“Mustahkam mustaqil gaz ES grup” 
masʼuliyati cheklangan jamiyati tomonidan 
qiymati 510 million soʻm boʻlgan loyiha 
asosida gips, shpaklyovka, kafel yelimi va 
penoblok ishlab chiqarilmoqda. 20 ta ish oʻrni 
yaratilgan. Ishchilarning 20 foizini probatsiya 
roʻyxatida turgan fuqarolar tashkil qiladi.  

Joriy yilda tumanda umumiy qiymati 1 
trillion 100 million soʻm boʻlgan 69 ta loyiha 
shakllantirilishi koʻzda tutilgan. Natijada 
1129 ta ish oʻrni ochiladi. Tumanni ijtimoiy-
iqtisodiy rivojlantirish dasturi boʻyicha 
2024-2030-yillarda umumiy qiymati 9 
trillion 200 million soʻm boʻlgan yangi 625 
ta loyihani ishga tushirish rejalashtirilgan. 
Muhimi, bu loyihalar tuman markazidagina 
emas, qishloqlarda ham ishga tushiriladi. 
Buning natijasida 10 ming kishining bandligi 
taʼminlanadi. 

Bir soʻz bilan aytganda, bugun jadal 
surʼatlarda amaliyotga tatbiq etilayotgan 
investitsiya loyihalari hududlarning iqtisodiy 
koʻrsatkichlarini oshirishga, asosiysi, olis 
manzillarda yashovchi yurtdoshlarimizning 
farovon turmushini taʼminlashga xizmat 
qiladi.

Sarvar TOʻRAYEV, 
“Yangi Oʻzbekiston” muxbiri

Yurtimiz ziyoratchilari 23-maydan 7-iyungacha 
mamlakatimizning 10 xalqaro aeroporti — Toshkent, 
Namangan, Fargʻona, Qarshi, Termiz, Samarqand, 
Buxoro, Navoiy, Urganch, Nukus shaharlaridagi havo 
darvozalari orqali Madina shahriga yuborildi. Endi 
22-iyundan 12-iyulga qadar barchasi Jidda shahridan 
Oʻzbekistonga olib kelinadi.

Tumanda sanoat ishlab chiqarishi hajmi oʻtgan yili 
251,4 milliard soʻm boʻldi. Yaʼni 2022-yilning mos davridagiga 
nisbatan 103,7 foiz oshdi. Jumladan, qishloq xoʻjaligida yalpi 
mahsulot ulushi 1 trillion 838 milliard 800 million soʻmga 
yetdi. Yaqin-yaqingacha tuman salohiyatidan kelib chiqqanda 
shu koʻrsatkichga erishish masalasi xayolda yoʻq va uddalab 
boʻlmasdek tuyular edi.

“

“

NAFASI

— Koreya Respublikasi 
Prezidentining Oʻzbekistonga davlat 
tashrifi ikki mamlakat uchun muhim 
ahamiyatga ega boʻlgan tarixiy 
voqeadir.

Oʻzbekiston Koreya Respublikasi 
bilan doʻstona munosabatlarda muhim 
oʻrin tutadi, Markaziy Osiyodagi 
strategik hamkorimiz hisoblanadi. 
Ushbu tashrif nafaqat doʻstona 
aloqalarni mustahkamladi, balki 
transport, energetika, texnologiya va 
boshqa ijtimoiy-iqtisodiy sohalar kabi 
muhim yoʻnalishlarda hamkorlikning 
yangi istiqbollarini ochdi.

Davlat tashrifi chogʻida taʼlim 
va ilm-fan sohalaridagi hamkorlik 
muhimligi alohida taʼkidlandi. Yuqori 
texnologiyali ishlab chiqarish sohalari 
uchun kadrlar tayyorlash va ilmiy 
tadqiqotlarni rivojlantirish borasidagi 
hamkorlikka eʼtibor qaratildi. Bu jadal 
oʻzgarib borayotgan jahon mehnat 

Ekspertlar fikri
Tahlilchilar oʻz sharhlarida oliy darajadagi Oʻzbekiston —
Koreya Respublikasi sammitining turli jihatlariga toʻxtalish 
barobarida, uning yakunlari boʻyicha siyosiy, savdo-iqtisodiy, 
investitsiyaviy, ilmiy-texnikaviy, madaniy-gumanitar va boshqa 
sohalarda oʻzaro manfaatli ikki tomonlama munosabatlarni yanada 
rivojlantirishning uzoq muddatli strategiyasi belgilab olinganini 
qayd etmoqda. 

— Koreya Respublikasi Prezidenti 
Yun Sok Yol va Oʻzbekiston Respublikasi 
Prezidenti Shavkat Mirziyoyev oʻrtasidagi 
oliy darajadagi uchrashuvlar muvaffaqiyatli 
oʻtganini olqishlayman.

Oliy darajadagi muloqot chogʻida siyosiy, 
savdo-iqtisodiy, texnologik va boshqa 
ustuvor yoʻnalishlarda amaliy hamkorlikni 

— Biz Koreya Respublikasi Prezidentining 
Markaziy Osiyoning 3 ta mamlakatiga davlat 
tashrifi muvaffaqiyatli yakunlanganiga guvoh 
boʻldik. Ushbu muhim voqea doirasida koreys 
xalqi Oʻzbekiston bilan munosabatlarni 
mustahkamlashga alohida qiziqish bildirdi, 
salmoqli natijalar va hamkorlikni yangi 
bosqichda kutmoqda.

Tashrif ikki mamlakat oʻrtasidagi 
diplomatik munosabatlar tarixida yangi sahifa 
ochdi va ikki davlat rahbarlari oʻrtasida oʻzaro 
tushunish hamda ishonchni mustahkamladi. Bu 
esa keng qamrovli hamkorlikni rivojlantirishga 
yordam beradi.

Prezidentlar madaniy-gumanitar 
almashinuvni yanada kengaytirishga 
alohida eʼtibor qaratdilar. Sababi madaniy 
aloqalar, tajriba almashish xalqlar oʻrtasidagi 
doʻstona munosabatlarni mustahkamlashga 
xizmat qilmoqda, bu oʻzaro anglashuvni 
chuqurlashtirish va diplomatik aloqalarni 
mustahkamlashda, ayniqsa, muhimdir.

Prezident bilan birga katta delegatsiya — 
yirik korporatsiya va kompaniyalar rahbarlari, 
turli vazirliklar vakillari  Oʻzbekistonga 
tashrif buyurib, oʻzbek sheriklari bilan qator 
hamkorlik shartnomalarini imzoladilar. Bu ikki 
tomonning iqtisodiy va texnologik aloqalarni 
rivojlantirish borasidagi maqsadi jiddiy ekanini 
tasdiqlaydi.

Ishonchim komilki, ushbu tashrifdan keyin 
energetika, elektronika va kimyo sanoati, 
qishloq xoʻjaligi, shaharsozlikni rivojlantirish 
va boshqa muhim sohalardagi sheriklik yanada 
kengayadi.

Prezidentimizning Oʻzbekistonning 
boy madaniyati va tarixi ramzi boʻlgan 
Samarqandga tashrifi xalqlarimiz  oʻrtasidagi 

— Koreya Respublikasi Prezidentining 
Oʻzbekistonga davlat tashrifi oʻz vaqtida 
amalga oshirilgan muhim voqeadir.

Koreya Respublikasi uzoq vaqtdan buyon 
Markaziy Osiyo davlatlari bilan ikki va 
koʻp tomonlama hamkorlikni davom ettirib 
kelmoqda. Ular orasida Oʻzbekiston Markaziy 
Osiyoda Janubiy Koreya bilan alohida 
strategik sheriklik aloqalarini oʻrnatgan 
yagona davlat hisoblanadi. Mamlakatlarimiz 
oʻrtasida kadrlar almashinuvi faollashib 
bormoqda, jumladan, Koreya Respublikasida 
istiqomat qilayotgan Oʻzbekiston fuqarolari 
soni boshqa xorijiy mamlakatlar orasida 
uchinchi oʻrinda turadi.

Ushbu dalillarning barchasi Janubiy Koreya 
va Oʻzbekiston munosabatlari naqadar yaqin 
ekanidan dalolat beradi.

Ikki xalqni yanada yaqinlashtirish 
maqsadida kelasi yilni “Oʻzbekiston va Koreya 
oʻrtasidagi almashinuvlar yili” deb eʼlon 
qilish, oʻzaro madaniy tadbirlar oʻtkazish 
taklif etildi. Bu doʻstlik va madaniy aloqalarni 
mustahkamlash uchun juda muhim boʻlib, turli 
sohalarda oʻzaro anglashuv va hamkorlikni 
yanada chuqurlashtirishga xizmat qiladi.

Prezident Yun Sok Yolning tashrifi 
natijalari Oʻzbekiston bilan aloqalarni yanada 
jadallashtirishga, hamkorlik yoʻnalishlarini 
kengaytirib, diversifikatsiya qilishga 
ishonchimiz komil.

Bugungi kunda Oʻzbekiston “Markaziy 
Osiyoning IT xabi” boʻlish uchun katta 
investitsiya kiritmoqda va raqamli 
texnologiyalar mutaxassislarini tayyorlashni 
tezlashtirish uchun butun mamlakat boʻylab 
IT-parklar qurmoqda. Koreya Respublikasi 
raqamli sohada texnologik ustunlikka ega 

— Markaziy Osiyoning qoq markazida 
joylashgan Oʻzbekiston qadimdan 
yorqin sivilizatsiyalar vujudga kelgan 
mintaqa boʻlgan. Ushbu zamin Yevropani 
Sharq bilan, Uzoq Sharqni Gʻarb bilan, 
janubdan Arab va Fors mintaqalarini 
va shimoldan Rossiya shaharlarini 
bogʻlaydigan strategik markaz sifatida 
ham shuhrat qozongan.

Ipak yoʻlining markaziy nuqtasi 
sifatida u turli dinlar, madaniyatlar 
tutashgan va savdo rivojlangan muhim 
manzilga aylangan. Savdo faqat tovar 
ayirboshlash bilan cheklanib qolmaydi, 
balki uning haqiqiy qiymati tovarlar 
tarkibidagi gʻoyalar va bilimlar 
almashinuvidadir. Erkin savdo orqali 
erishilgan iqtisodiy farovonlikka 
asoslanib, Oʻzbekiston turli xil va 
yangi intellektual ragʻbatlantirishning 
doimiy oqimi bilan zamonaviy insoniyat 
sivilizatsiyasiga aylangan intellektual 
inqilobning beshigi boʻla oldi.

Koreya Respublikasi Prezidentining 
Oʻzbekistonga amalga oshirgan davlat 
tashrifi iqtisodiy hamkorlikni yanada 
chuqurlashtirish yoʻlida muhim qadam 

— Koreya Respublikasi Preziden-
tining Oʻzbekistonga davlat tashrifi 
mamlakatlarimiz oʻrtasidagi iqtisodiy 
hamkorlik va almashinuvlarni mustah-
kamlashga xizmat qiladi.

Muzokaralar yakunida ikki tomon-
lama muhim hujjatlar toʻplami imzo-
landi. Xususan, turli sohalarda kelishu-
vlarga erishilgani oʻzaro hamkorlikning 
muhimligini koʻrsatadi.

Prezident Yun Sok Yolning 
Oʻzbekistonga tashrifi yakunlari mam-
lakatlarimiz oʻrtasidagi yaqin muno-

— Oliy darajadagi muzokaralar 
chogʻida mehnat migratsiyasi 
bilan bogʻliq masalalar ham koʻrib 
chiqilgani juda muhim. Chunki 
bu boradagi hamkorlik migratsiya 
jarayonlarini yaxshiroq tartibga 
solish va ikki davlat fuqarolarining 
mehnat huquqlari himoyasiga xizmat 
qilmoqda.

Taʼlim va kadrlar tayyorlash 
sohasida memorandum va kelishuvlar 
imzolangani tashrifning asosiy 
natijasi boʻldi. Ular qoʻshma taʼlim 
dasturlarini yaratish, talabalar va 
oʻqituvchilar almashinuvini oʻz ichiga 
oladi. Bu esa ikki mamlakatda taʼlim 
va kasbiy tayyorgarlik darajasini 
oshirishga xizmat qiladi.

Bugungi kunda mehnat 
migratsiyasida Koreya Respublikasi 
va  Oʻzbekiston oʻrtasidagi Ishga 
ruxsat berish tizimi (E-9 vizasi) muhim 
ahamiyat kasb etmoqda. 2024-yilda 
Oʻzbekiston Koreya Respublikasiga 

— 1992-yilda diplomatik 
munosabatlar oʻrnatilganidan buyon 
Janubiy Koreya va Oʻzbekiston, 
ayniqsa, texnologiya, infratuzilma va 
energetika sohalaridagi hamkorlikda 
keskin oʻsishga erishdi.

Shu nuqtayi nazardan, Prezident Yun 
Sok Yolning tashrifi savdo, investitsiya 
va texnologiya transferi kabi muhim 
sohalarda sheriklikni chuqurlashtirishga 
qaratilgan qator muhim kelishuv va 
memorandumlarni imzolash imkonini 
berdi. Bu qadamlar nafaqat iqtisodiy 
almashinuvni oshirishga, balki har ikki 
davlat biznes va tadbirkorlari uchun 
yangi imkoniyatlar yaratishga xizmat 
qilmoqda.

Janubiy Koreyaning yuqori 
texnologiyalar va innovatsiyalar 
sohasidagi tajribasi, shuningdek, 
Oʻzbekistonning boy tabiiy resurslari 
va strategik joylashuvi umumiy 
farovonlikka hissa qoʻshadigan qoʻshma 
loyihalar uchun istiqbollarni ochadi.

Tashrif, shuningdek, iqtisodiy 
munosabatlardagi dolzarb chaqiriq 
va masalalarni muhokama 

Du CHJINXO, 
Koreya Mudofaa sanoati tadqiqotlari 
instituti Xalqaro strategik tadqiqotlar 

Sim Jin SU, 

Chjon MINXYON, 

An Byong Xo, 

Li Vu Yong, 

O Yong Jin, 

yanada kengaytirishga alohida eʼtibor 
qaratildi. Chunki yangi aloqalar oʻrnatilishi, 
qator shartnomalarning imzolanishi oʻzaro 
hamkorlikni chuqurlashtirish, qoʻshma 
loyihalarni amalga oshirish uchun yangi 
istiqbollarni ochadi.

Imzolangan hujjatlar mazmuniga nazar 
tashlaydigan boʻlsak, Oʻzbekiston bilan 
Janubiy Koreya oʻrtasidagi iqtisodiy, 
texnologik va madaniy aloqalarni yanada 
rivojlantirish uchun barchasi nihoyatda 
muhim.

Ishonchim komilki, ushbu tashrif 
natijasida ikki davlat oʻrtasidagi alohida 
strategik sheriklik yaqin kelajakda yanada 
faol rivojlanadi.

Janubiy Koreya kelgusida oliy darajadagi 
“Koreya Respublikasi — Markaziy Osiyo” 
sammitlarini muntazam oʻtkazib, Oʻzbekiston 
bilan aloqalarni yanada kuchaytirishni 
rejalashtirmoqda.

madaniyatlararo almashinuv va doʻstlik 
namunasi ekanini alohida taʼkidlamoqchiman. 
Qadimiy va zamonaviy jihatlarni oʻzida 
mujassam etgan ushbu goʻzal kent Oʻzbekiston 
va Koreya Respublikasi oʻrtasidagi azaliy 
rishtalar va ishonchni yana bir bor tasdiqlovchi 
platformadir.

Samarqand qadimiy boy madaniyatni 
zamonaviylik bilan uygʻunlashtirgan goʻzal 
shahardir. Ushbu shaharning Afrosiyob 
muzeyidagi Koguryo davlatiga tegishli 
devoriy surat Oʻzbekiston va Janubiy Koreya 
xalqlarining doʻstligi asrlar davomida saqlanib 
kelinayotganidan guvohlik beradi.

Oliy darajadagi tashrifni yoritish uchun 
koreys va ingliz tillarida chiqadigan “Korea 
Herald” gazetasining ikki nafar jurnalisti 
Oʻzbekistonga keldi. Tashrif haqida koʻplab 
maqolalar eʼlon qilindi.

Umuman olganda, Koreya Respublikasi 
Prezidentining Oʻzbekistonga tashrifi ikki 
davlat oʻrtasidagi diplomatik, iqtisodiy va 
madaniy munosabatlarni sezilarli darajada 
mustahkamlashga xizmat qiladi, deb 
oʻylayman.

ekan, Oʻzbekistonning milliy rivojlanish 
strategiyasida ijobiy rol oʻynashi mumkin. 
Ikki davlat oʻrtasida IT-kadrlar tayyorlash va 
raqamli iqtisodiyotga oʻtish sohasida hamkorlik 
qilish uchun katta imkoniyatlar mavjud.

Bundan tashqari, koreys nou-xau va 
tajribasi hozirda aholisi tez oʻsib borayotgan 
Oʻzbekistonda “aqlli” shaharlar qurilishida 
qoʻllaniladi. Koreya Respublikasi Oʻzbekiston 
bilan hamkorlikni faol rivojlantirishi mumkin 
boʻlgan suv resurslaridan samarali foydalanish, 
oliy taʼlim kabi koʻplab salohiyatli yoʻnalishlar 
mavjud.

Koreya Respublikasi va Oʻzbekiston 
azaldan bir-biriga oʻzaro ishonch hamda 
hurmat bilan yondashib kelgan. Janubiy 
Koreya hukumatining kelajakka yoʻnaltirilgan 
munosabatlari Oʻzbekiston iqtisodiy 
suverenitetga erishish va iqtisodiyotni 
diversifikatsiya qilishiga yordam beradi. 
Oʻzbekiston esa Koreya Respublikasi sanoatini 
rivojlantirish uchun zarur boʻlgan asosiy 
mineral resurslar va sifatli ishchi kuchi bilan 
taʼminlay oladi. 

Kelgusida ikki davlat oʻrtasida nafaqat 
hukumatlar, balki xususiy sektorda ham 
koʻproq sohalarda almashinuvni kuchaytirish, 
hamkorlik darajasi va koʻlamini yanada 
kengaytirish zarur deb oʻylayman.

boʻldi. Janubiy Koreya kompaniyalarining 
Oʻzbekistonga investitsiya kiritishini 
faollashtirishga alohida eʼtibor qaratildi. 
Bu yangi ish oʻrinlari yaratish va 
sanoat tarmoqlarini texnologik jihatdan 
yangilashga xizmat qiladi. Shuningdek, 
ushbu jabhadagi sheriklik ikki davlatga 
oʻzaro iqtisodiy maqsadlarga erishish 
uchun oʻz salohiyatlaridan unumli 
foydalanish imkonini beradi.

Tashrif davomida transport va 
infratuzilmani modernizatsiya qilish 
sohasida muhim kelishuvlar imzolandi. 
Bu ikki davlatning iqtisodiy sheriklikni 
chuqurlashtirish va barqaror oʻsishning 
asosiy elementi boʻlgan transport 
aloqalarini yaxshilash va logistikani 
rivojlantirish boʻyicha hamkorlik qilishga 
tayyorligini koʻrsatadi.

Prezident Yun Sok Yolning 
 Oʻzbekistonga tashrifi yakunlari 
ikki mamlakat oʻrtasidagi iqtisodiy 
hamkorlikka katta foyda keltiradi. 
Iqtisodiy hamkorlikning kengayishi koʻp 
yillar davomida jadal oʻsish surʼatlarini 
namoyish etib kelayotgan Oʻzbekiston 
iqtisodiyotini yanada rivojlantiradi.

Janubiy Koreyaning ilgʻor 
texnologiyalar, infratuzilma va 
resurslarni rivojlantirish kabi sohalardagi 
katta tajribasi Oʻzbekiston bilan iqtisodiy 
hamkorlikda sezilarli sinergiya yaratishi 
mumkinligiga qatʼiy ishonaman.

Qolaversa, Oʻzbekistonda koʻplab 
etnik koreyslar yashaydi, Janubiy 
 Koreyada ham oʻzbeklar istiqomat 
qiladi. Ikki mamlakatdagi bu inson 
resurslari iqtisodiy sohadagi aloqalarni 
rivojlantirishda muhim ahamiyatga 
ega. Kelajakda nafaqat jadal iqtisodiy 
hamkorlik, balki kadrlar almashinuvi 
kuchayishini ham kutish mumkin.

qilish maydoni boʻlib, sheriklik 
munosabatlarini kuchaytirish va 
oʻzaro hamkorlik samaradorligini 
oshirishga xizmat qilmoqda. Ushbu 
tashrif natijalari har ikki davlat 
iqtisodiyotining turli tarmoqlariga 
ijobiy taʼsirida seziladi, shuningdek, 
Oʻzbekiston va Janubiy Koreyaning 
uzoq muddatli taraqqiyoti hamda 
farovonligiga hissa qoʻshadi.

Muxtasar aytganda, Janubiy Koreya 
Prezidentining Oʻzbekistonga tashrifi 
nafaqat diplomatik aloqalarni yanada 
jadallashtiradi, balki kelgusida barqaror 
va oʻzaro manfaatli hamkorlikka zamin 
yaratadi hamda har ikki davlatning 
jahon iqtisodiyotiga integratsiyalashuvi 
va texnologik innovatsiyalarga 
koʻmaklashadi.

sabatlarni yanada mustahkamlashga, 
Oʻzbekiston bilan Koreya Respublikasi 
oʻrtasidagi iqtisodiy hamkorlikni ken-
gaytirishga salmoqli hissa qoʻshishiga 
ishonaman.

turli sohalar, jumladan, oʻrmon va togʻ-
kon sanoati kabi yangi yoʻnalishlarga 
ishchilarini taklif qilish mumkin 
boʻlgan davlatlar qatoriga kirdi. Bu 
Oʻzbekiston fuqarolari uchun yangi 
imkoniyatlar ochadi va har ikki davlat 
taraqqiyotiga hissa qoʻshadi.

2007-yildan buyon Koreya 
Respublikasi va Oʻzbekiston oʻrtasida 
mehnat migratsiyasi sohasidagi 

hamkorlik faol rivojlanmoqda. Har yili 
Janubiy Koreyaga Ye-9 vizasi asosida 
kelayotgan oʻzbekistonliklar soni 
ortib borayotgani ushbu dasturning 
muvaffaqiyati va har ikki tomon uchun 
ahamiyatini koʻrsatmoqda. Janubiy 
Koreya jamiyati va iqtisodiyotiga 
oʻzbekistonlik ishchilarni qoʻllab-
quvvatlash va moslashtirish ushbu 
jarayonning muhim qismi boʻlib, 
Koreya Respublikasida mehnat 
bozorini barqarorlashtirishga xizmat 
qilmoqda.

Ikki davlat oʻrtasida Ishga 
ruxsat berish tizimining 20-yilligi 
doirasida kelgusi yigirma yil uchun 
oʻzaro hamkorlikni mustahkamlash 
va rivojlantirish boʻyicha keyingi 
qadamlar rejalashtirilgan. Bu 
nafaqat Oʻzbekiston fuqarolari 
Koreya Respublikasida ishlashi 
mumkin boʻlgan tarmoqlarni 
kengaytirishni, balki sanoat va boshqa 
muhim yoʻnalishlarda aloqalarni 
chuqurlashtirishni ham oʻz ichiga 
oladi.

bozori va texnologik innovatsiyalar 
sharoitida har ikki davlat kelajagi 
uchun muhim boʻlgan bilim va tajriba 
almashishni osonlashtiradi.

Bundan tashqari, axborot 
texnologiyalari va raqamlashtirish 
sohasidagi hamkorlikni kengaytirish 
boʻyicha kelishuvga erishildi. 
Bu Oʻzbekistonda iqtisodiyotni 
modernizatsiya qilish va aholi 
turmush sifatini yaxshilashning asosiy 

elementi boʻlgan IT-infratuzilma va 
raqamli texnologiyalarni rivojlantirish 
uchun yangi istiqbollarni ochadi.

Oʻzbekiston nafaqat tabiiy 
boyliklari, balki Markaziy Osiyoda 
juda qulay joylashuvga ega, asrlar 
davomida koʻplab mamlakatlarni 
bir-biriga bogʻlovchi koʻprik boʻlib 
kelgan savdo va madaniyat markazi 
sifatida ham dunyoda eʼtirofga loyiq. 
Janubiy Koreya uchun eng muhim 
hamkor davlat sanaladi.

Yana bir gap, Oʻzbekiston 
bilan Janubiy Koreya oʻrtasidagi 
munosabatlar bugungi kunda yaqin 
doʻstlik va ajralmas sheriklikka 
aylanganida, birinchi navbatda, ikki 
davlat rahbarlarining xizmatlarini 
eʼtirof etaman.

Umuman olganda, Prezident Yun 
Sok Yolning tashrifi Oʻzbekiston 
va Koreya Respublikasi nafaqat 
alohida strategik sheriklar, balki ikki 
mamlakat va xalqlar manfaati yoʻlida 
oʻzaro hamkorlikni rivojlantirishga 
tayyor doʻstlar ekanini tasdiqlaydi.

“Dunyo” AA

PREZIDENT YUN SOK YOLNING 
OʻZBEKISTONGA TASHRIFI YAKUNLARI 
MAMLAKATLARIMIZ OʻRTASIDAGI 
YAQIN MUNOSABATLARNI YANADA 
MUSTAHKAMLASHGA, OʻZBEKISTON 
BILAN KOREYA RESPUBLIKASI 
OʻRTASIDAGI IQTISODIY HAMKORLIKNI 
KENGAYTIRISHGA SALMOQLI HISSA 
QOʻSHISHIGA ISHONAMAN.

Koreya Respublikasi Prezidentining Oʻzbekistonga amalga oshirgan davlat tashrifi va oliy darajadagi samarali muzokaralar natijalari 
Janubiy Koreya ekspert doiralari va ommaviy axborot vositalari diqqat markazida

“

OLIY DARAJADAGI MUZOKARALAR UZOQ MUDDATLI 

MAQSAD VA MEXANIZMLARNI BELGILAB BERDI

JARAYON
Hokim yordamchilari tomonidan ishsizlar va norasmiy faoliyat yuritayotgan tadbirkorlarni 

rasmiylashtirish evaziga yil davomida dehqon xoʻjaliklari bilan birgalikda 955 ta yakka 
tartibdagi tadbirkorlik subyekti tashkil etish belgilangan edi. Bugun ular soni 1755 taga yetdi.4

2024-yil 16-iyun, 119-son

Yuksalish pallasi

Pandigan qishlogʻi tuman markazidan olisda 
joylashgan. Shu kunga  qadar markazlashgan 
toza ichimlik suv tarmogʻi  yoʻq edi. Suv 5-6 
chaqirimdan tashib kelingan, sotib olingan. Qish 
sovugʻi, yoz jaziramasida bu masala dolzarb 
muammoga aylangan. Qoʻlbola idishlarda 
saqlangan suv oʻz xususiyatini yoʻqotib, turli 
yuqumli  kasalliklar kelib chiqishiga sabab 
boʻlgani ham bor gap.

— Esimni taniganimdan buyon suvni tashib 
ichamiz, — deydi xonadon bekasi Shoiraxon 
Toshmatova. — Baʼzan suv topa olmay, 
muhofaza qilinmagan hovuz, ariq, zovurlardan 
suv ichishga majbur boʻlganmiz. Endi barcha 
qiyinchiliklar ortda qoldi. Mahallamizdagi har 
bir xonadonga suv tarmogʻi tortib berildi. Bu 
suvni isrof qilmay, ortiqcha ovoragarchiliklarsiz 
uy yumushlarini bajarish, sanitariya-gigiyena 
qoidalariga amal qilish imkoniyatini berdi. 

Keyingi yillarda viloyat aholisining toza 
ichimlik suvga boʻlgan talabini qondirish 
maqsadidagi istiqbolli loyihalar koʻlami 
kundan kunga kengayib bormoqda. Natijada 
ichimlik suv yetkazib berish imkoniyatlari 
yaxshilanyapti. Oʻtgan yilning oʻzida barcha 
dasturlar doirasida 716,3 milliard soʻm hisobiga 
371 ta obyektda 1718 kilometr ichimlik va 

Hozir bu loyihalarga Xitoy tomonining 
qiziqishi baland. Kaolin loyihasi uchun 
mahalliy hamkor Mizrob Ochilov tomonidan 
“Shaxboz kaolin manufactory” MCHJ korxonasi 
roʻyxatdan oʻtkazildi. Kon va korxona qurilishi 
uchun rejalashtirilgan yer maydonlari koʻzdan 
kechirildi.

Joriy yilning 10-aprel kuni shisha ishlab 
chiqarish loyihasini amalga oshirish uchun 
xitoylik tadbirkorlar tumanimizga keldi. Yaqinda 
bu loyiha boʻyicha ham ishlar boshlanib ketadi.

2019-2020-yillarda Paxtachida Yevropaning 
ikki-uchta davlati bilan ham katta loyihalar 
rejalashtirilgandi. Ammo bu harakatlar 
koʻngildagi natijani bermadi. 

Shundan keyin tumanga investitsiya kiritish 
shijoati, shiddati biroz pasaygandek edi. Ammo 
vaziyatni yaxshilashga harakat qildik, ishlab 
chiqarishga xorij sarmoyalarini jalb etish 
yoʻllarini izladik.

 Oʻtgan davrda Buyuk Britaniya bilan 
hamkorlikda “Granit mining” korxonasi 
faoliyati tashkil etilib, 90 dan ziyod ish 
oʻrni yaratildi. Korxonada oyiga 90 ming 
kub metr  turli xildagi toshlar qazib olinib,  
maydalanyapti. Hozirgi kunda korxona nafaqat 
Samarqand viloyati, balki qoʻshni Navoiy, 
Buxoro viloyatlariga ham  magis tral yoʻllarni 
taʼmirlash hamda yangi yoʻllarni barpo etishda 
ishlatiladigan mahsulotlar yetkazib bermoqda. 
Joriy yilning birinchi choragida “Granit mining” 
MCHJ faoliyatini kengaytirish uchun chet ellik 

CHEKKA HUDUDLARGA HAM 

SARMOYADORLAR QIZIQISHI YUQORI
BUNING SABABI NIMADA?

Paxtachi Samarqand viloyatining 
eng uzoq hududi hisoblanadi. 
Uning bir tomoni Qarnobota 
qir-adirlariga, ikkinchi tomoni 
Qizilqum kengliklariga tutashib 
ketgan. Soʻnggi yillarda Paxtachiga 
oʻxshagan chekka  tumanlarga 
ham chet el investitsiyasi kirib 
kelyapti. Joriy yilda Xitoy 
ishbilarmonlari bilan tumanimizda 
2 ta yirik loyihani amalga oshirish 
rejalashtirilgan. Ular shisha ishlab 
chiqarish boʻyicha 100 million dollar 

hamda kaolinni qayta ishlab, turli kafel va keramika mahsulotlari 
tayyorlashga oid 50 million dollar qiymatidagi loyihalardir.

hamkorimiz tomonidan qoʻshimcha 1 million 
dollar miqdorida toʻgʻridan toʻgʻri investitsiya 
kiritildi. 

2022-yili Niderlandiyaning “Ario 
international” korxonasi bilan hamkorlikda 
qalay rudasini qazib olish va qayta ishlashga 
oid 20 million dollar qiymatidagi loyiha 
uchun “Staunum Taurus” qoʻshma korxonasi 
tashkil etilgandi. Besh yillik shartnomaga 
asosan, korxona tomonidan qidiruv ishlari olib 
borilmoqda. Ayni damgacha loyiha doirasida 3,5 
million dollar oʻzlashtirildi va texnik uskunalar 
olib kirildi. Qalay rudasi “Qarnabota” MFY 
hududidan qazib olinmoqda.

Qizilqum koʻplab qimmatbaho yer osti 
boyliklariga ega. Bu hududda oltin va kumush, 
marmar va fosforit, uran va kvars, feruza va 
ohaktosh, xullas, Mendeleyev jadvalidagi 
barcha elementlar bor. Ayni paytda Navoiy 
kon-metallurgiya kombinati tasarrufidagi qator 
korxonalar faoliyat koʻrsatayotgan zaminga 
nisbatan “Oʻzbekistonning oltin sandigʻi” 
iborasi  ishlatiladi. 

“Oltin sandiq”ning xosiyatli jihatlari 
Paxtachiga ham taalluqli. Masalan, 2020-yillarda 
Qizbuvi, Qarnobota togʻ tizmalari atrofida 
qazilma boyliklar koʻpligi, ularga xorijlik 
sarmoyadorlarning qiziqishi haqida aytilardi. 
Hozir bunday qiziqishlar oshsa oshdiki, aslo 
kamaymadi. Shu bilan birga, Qizbuvi, Qarnobota 
hududlari boyliklariga havasmand mahalliy 
tadbirkorlarimiz ham koʻpaydi. 

“Alisher poliz ekinlari” fermer xoʻjaligi 
rahbari Ulugʻbek Begimov Kichik Qarnob 
hududida 6,4 gektar yerda yangi korxona 
tashkil etish orqali 200 ta ish oʻrni yaratish 
loyihasini ilgari surdi. Ayni paytda gips kukuni 
ishlab chiqarish loyihasi deyarli yakuniga 
yetgan. Uning qiymati 3 million AQSH 
dollaridan ziyod. Hozir tadbirkor temir-beton, 
gipsokarton, kafel mahsulotlari ishlab chiqarish 
loyihalarini boshlagan. Shu maqsadda xitoylik 
ishbilarmonlar bilan hamkorlik qilinmoqda. 

Mahalliy tadbirkor — “Madina” korxonasi 
rahbari Habib Saʼdinov tomonidan boshlangan 
gips mahsulotlari ishlab chiqarish loyihasi 
ham deyarli yakuniga yetish arafasida. Hozir 
Xitoydan olib kelingan uskunalar oʻrnatilmoqda. 
Loyiha qiymati 2,5 million dollar. Unda 100 ga 
yaqin yangi ish oʻrni yaratilishi koʻzda tutilgan.

Mahalliy tadbirkorlarimizdan yana biri 
Bekzod Ibatov Eron bilan hamkorlikda 
Qarnobota hududida 20 gektar yerda 
temir-beton mahsulotlari ishlab chiqarish, 
granitni qayta ishlash va asfalt zavodi qurish 

tarmogʻi yangilandi, 25 ta transformator 
taʼmirlandi,  67 ta yangi transformator oʻrnatildi, 
2200 ta simyogʻoch almashtirildi, 325  kilometr 
ichimlik suv tarmogʻi tortildi. Buning evaziga 
tadbirkorlik ancha rivojlandi. Sanoat ishlab 
chiqarishi 4,5 barobar, xizmat koʻrsatish 
3,5-marta, savdo xizmati 5 barobar koʻpaydi.

2019-yilda roʻyxatdan oʻtgan kichik 
tadbirkorlik subyektlari soni, fermer 
xoʻjaliklarini hisobga olmaganda, 596 ta edi, 
2023-yil yakunida 1416 taga yetdi. 2023-yilda 
tumanda jami 21 ming 954 ta doimiy va 
mavsumiy ish oʻrni yaratish rejalashtirilgandi, 
amalda esa 31 ming 52 kishining bandligi 
taʼminlandi. 

Shuningdek, tumanda oilaviy tadbirkorlikni 
rivojlantirish dasturi doirasida ishsiz 3214 
fuqaroga 70 milliard 159 million soʻm  
imtiyozli kredit ajratildi. 2023-yilda tumanda 
rejalashtirilgan 260 ta oʻrniga 269 ta kichik 
biznes subyekti ochildi. 

Hokim yordamchilari tomonidan ishsizlar va 
norasmiy faoliyat yuritayotgan tadbirkorlarni 
rasmiylashtirish evaziga yil davomida dehqon 
xoʻjaliklari bilan birgalikda 955 ta yakka 
tartibdagi tadbirkorlik subyekti tashkil etish 
belgilangan edi. Bugun ular soni 1755 taga yetdi. 

 Vazirlar Mahkamasining 2022-yil 
11-maydagi “Oʻzbekiston Respublikasi Iqtisodiy 
taraqqiyot va kambagʻallikni qisqartirish 
vazirligi huzuridagi Mahallabay ishlash va 
tadbirkorlikni rivojlantirish agentligining 
aholini tadbirkorlikka jalb qilish jamgʻarmasi 
mablagʻlari hisobidan subsidiyalar ajratish 
tartibi toʻgʻrisidagi nizomni tasdiqlash haqida”gi 

qaroriga asosan, ishsiz, band boʻlmagan 190 
fuqaroga 1 milliard 615 million soʻm subsidiya 
asosida asbob-uskunalar olib berilishi evaziga 
ularning bandligi taʼminlandi. 

Tumanda issiqxona xoʻjaligi ham 
rivojlanib bormoqda. Bugunga kelib, 
tumandagi 7579 ta xonadonda 834 gektar 
issiqxona mavjud. Har bir xonadonda  yiliga 
3-martagacha hosil olinyapti. Mahsulotni 
kooperatsiya asosida xarid qilib, bozorlarga 
chiqarish, eksport qilish, qayta ishlash yoki 
qadoqlash keng yoʻlga qoʻyilmagani sababli 
bu borada hali oʻziga yarasha muammolarimiz 
bor. 

Qurilish-obodonlashtirish ishlariga jiddiy 
eʼtibor qaratyapmiz. 2018-yilda tuman 
markazida 1971-1980-yillarda qurilgan 2 
qavatli 26 ta turar joy mavjud edi. 2018-yilda 
2 ta 2 qavatli, 2019-yilda 3 ta 2 qavatli, 1 ta 4 
qavatli, 2020-yilda 2 ta 5 qavatli, 2021-yilda 3 
ta 5 qavatli, 2022-yilda 7 ta 5 qavatli, 2023-yilda 
5 ta 5 qavatli uy qurildi. Xullas, keyingi 5-yilda 
820 ta xonadonga moʻljallangan 23 ta koʻp 
qavatli turar joy binosi qurib foydalanishga 
topshirildi. 

Shu bilan birga, shaharchamizda Davlat 
xizmatlari markazi, “Inson” ijtimoiy xizmatlar 
markazi, matbuot uyi, oilaviy poliklinika, 
yoshlar markazi, tuman hokimligi, madaniyat 
boʻlimi binolari, Ziyovuddin dehqon bozori 
rekonstruksiya qilindi. Tumanda jami 50 dan 
ziyod ijtimoiy soha obyektida yangi qurilish, 
joriy taʼmirlash va rekon struksiya ishlari 
bajarildi.

Har bir hududda yangi ish oʻrinlari 
yaratish, aholi turmush farovonligini oshirish, 
obodonchilik borasida koʻngildagidek 
natijalarga erishishda investitsiya, 
jumladan, xorijiy investitsiyalarning oʻrni 
juda muhim. Tumanimizda keyingi yillarda 
bu sohaga katta eʼtibor qaratilayotgani bois, 
odamlarimizda kelajakka ishonch kuchaydi, 
ular yurtimizda amalga oshirilayotgan 
islohotlardan mamnun.

Muzaffar HAMDAMOV,
Paxtachi tumani hokimi

Rishton tumanidagi “Pandigan” mahalla fuqarolar yigʻini 
hududiga “obod  mahalla”, “obod koʻcha”, “obod xonadon” mezonlari doirasida 
7,5 kilometr toza ichimlik  suv tarmogʻi tortildi. Natijada 4 mingdan ortiq aholi 
xonadoniga obihayot kirib bordi. 
— Bu kunlarni yarim asrdan buyon orzu qilganmiz, — deydi mahalla fuqarolar 
yigʻini raisi, Maqsud Mahkamov. — Chekka mahalla va qishloqlarda aholi 
kundalik hayot tarzi uchun muhim masalalar yechimiga eʼtibor tufayli qishlogʻimiz 
obod boʻldi.  Ayniqsa, toza ichimlik suv bilan taʼminlash yoʻlida qilingan ishlar 
aholi ruhiyatini koʻtardi, koʻcha va xonadonlarga fayzu baraka kiritdi.

oqova suv tarmogʻi tortildi. Buning hisobiga  
351 dan ortiq mahalladagi 32 mingdan ziyod 
aholi ilk bor toza ichimlik suv bilan taʼminlanib, 
240 mingdan ortigʻining bu boradagi 
imkoniyatlari yaxshilandi.

— Soʻnggi yetti yilda viloyat aholisining 
toza ichimlik suv bilan  taʼminlanganlik darajasi 
sakson foizdan oshdi, — deydi “Fargʻona suv 
taʼminoti” AJ direktori Murodjon Yoʻldoshev. 
— Asosiy eʼtiborni ichimlik va oqova suv 
tizimlari ogʻir boʻlgan hududlardagi vaziyatni 
yaxshilashga qaratganmiz. Shu maqsadda aholi 
punktlarida ichimlik suv quduqlari qazish, suv 
nasoslari, minora va transformatorlar oʻrnatish, 
zararsizlantirish uskunalari bilan jihozlash 
ishlari surʼati oshgan. Oʻtgan yilning oʻzida  371 
ta obyektda 1718 kilometr ichimlik va oqova 
suv tarmogʻi tortildi. 357 ta suv nasosi hamda 
89,9 kilometr ichimlik va oqova suv tarmogʻi 
mukammal va joriy taʼmirlandi.

Prezidentimizning 2023-yil 25-de-
kabrdagi “2024-2026-yillarda Oʻzbekiston 
Respublikasi ning ijtimoiy va ishlab chiqarish 
infratuzilmasini rivojlantirish chora-tadbirlari 
toʻgʻrisida”gi qarori ijrosi doirasida Fargʻona 
viloyatida 6 ta ichimlik va oqova suv obyeka-
ti uchun ajratilgan mablagʻ hisobiga 98,2 

kilometr ichimlik va oqova suv tarmogʻi va 15 
ta suv inshooti qurish hamda rekonstruksiya 
qilish ishlari rejalashtirilgan. Joriy yilning 
birinchi choragida 42,7 kilometr ichimlik va 
oqova suv tarmogʻi va 4 ta inshootda qurish 
hamda rekonstruksiya ishlari amalga oshirildi. 
Buning hisobiga 40 ming aholining ichimlik 
suv taʼminoti yaxshilandi, 6,3 ming kishi ilk 
bor ichimlik suv bilan taʼminlandi. Bundan 
tashqari, keyingi ikki yilda 1736 kilometr 
ichimlik suv tarmogʻi tortish va 375 ta inshoot 
qurish yuzasidan manzilli dastur asosida 
qurilish-montaj ishlari bajariladi. 

Soʻx tumani viloyatning ichimlik suv taʼminoti 
eng ogʻir hududlari  sirasiga kiradi. Bu yerda 
ichimlik suv taʼminoti bor-yoʻgʻi 20 foizni tashkil 
qilgan. Bugunga kelib bu boradagi koʻrsatkich 
toʻqson foizdan oshdi.  “Obshirsoy” suv tozalash 
tarmogʻi ishga tushdi. Hududdan oqib oʻtgan buloq 
suvlari inshootda jamlangach, zararsizlantirilib, 
“Ravon”, “Yangi ariq”, “Oftobroʻ”, “Istiqlol” 
mahalla fuqarolar yigʻinidagi 10 mingdan ortiq 
aholiga yetkazib beriladi.

— Loyiha doirasida 154 kilometr yangi suv 
tarmogʻi tortildi, 18 ta  suv minorasi oʻrnatildi, 
— deydi “Yangi avlod qurilish invest” MCHJ 
rahbari Murodjon Ahmedov. — Bundan 
tashqari, aholi va mahalliy buyurtmachilar talab 
va istaklarini inobatga olib, qoʻshimcha 90 
kilometr  suv tarmogʻi qurdik. Yil oxiriga qadar 
tumanda toza ichimlik suv yetib bormagan 
mahalla, xonadon qolmaydi. 

Togʻ etagidagi “Lembur” mahalla fuqarolar 
yigʻini ahli ham toza ichimlik suvdan bahramand 
boʻldi. Bu yerda yangi loyiha asosida 2 ta 
tik quduq qazilib, suv minorasi oʻrnatildi, 13 
kilometrdan ortiq tarmoq tortildi. Shu kunga 
qadar  “Oftobroʻ”,  “Hazrat Ali“, “Qalʼacha”, 
“Soʻx”, “Navobod”, “Gʻaznov”, “Tul”, 
“Sohibkor” singari mahalla  fuqarolar yigʻinlari 

va Malbud massivi aholisi uchun  toza ichimlik 
suv quvurlari tortildi.

Aholining toza suvga ehtiyojini qondirish 
va oqova tizimini  yaxshilash borasida yuzaga 
kelgan masalalarga oʻz vaqtida yechim topishda 
“Tashabbusli  budjet”da gʻolib boʻlgan loyihalar 
koʻlami kundan kunga kengayib bormoqda. 
Oʻtgan yili bu yoʻnalishda gʻolib boʻlgan 6 ta 
loyiha uchun 7 milliard soʻmdan ortiq mablagʻ 
yoʻnaltirilgan. Bu yilgi mavsumning birinchi 
bosqichida 3 ta loyiha gʻolib deb topilgan.

— Uzoq  yillardan  buyon suv taʼminoti 
boʻyicha koʻplab qiyinchiliklarga duch 
kelganmiz, — deydi Buvayda tumanidagi 
“Poshshopirim” mahalla fuqarolar yigʻini raisi 
Keldiboy Saminov. — Shu boradagi taklifimiz 
“Ochiq byudjet” portaliga  joylanib, 7770 ta ovoz  

toʻpladi. Bu yerda 370 metr chuqurlikdan suv 
chiqarish, minora oʻrnatish, tarmoq tortish uchun 
1 milliard 200 million soʻm ajratildi. Buning 
hisobiga mahallamizdagi 300 ga yaqin oiladagi 
toza ichimlik suv taʼminoti keskin yaxshilanadi.

Faqat bugina emas. Viloyatning Fargʻona 
shahri, Yozyovon va Fargʻona tumanlarida 
qurilayotgan “Yangi Oʻzbekiston” massivlarini 
ichimlik va oqova suv bilan taʼminlash 
maqsadida  112,1 milliard soʻm hisobidan 54,4 
kilometr tarmoq hamda 7 ta ichimlik va oqova 
suv inshooti qurildi. 

Afsuski, koʻp qavatli uylar, tomorqa yer 
maydonlarini sugʻorish, xizmat koʻrsatish 
sohalari, oilaviy yumushlarda toza ichimlik 
suvni isrof qilish bilan bogʻliq holatlar ham 
kuzatilmoqda. 

Fargʻona viloyati prokuraturasi 
taqdimnomasiga asosan, hududlarda ichimlik suv 
tarmoqlariga noqonuniy ulanish yuzasidan reyd 
tadbirlari oʻtkazildi. “Fargʻona suv taʼminoti” 
AJ va Fargʻona viloyati uy-joy kommunal 
xoʻjaligi sohasidagi nazorat qilish inspeksiyasi 
xodimlari ishtirokida oʻtkazilgan oʻrganishlarda 
Rishton va Buvayda tumanlarida 3 tadan 
xonadondagi ichimlik suv isteʼmolchilariga jami 
20 million 400 ming soʻm jarima belgilandi. 
Margʻilon shahri va Oʻzbekiston tumanlarida 
aniqlangan noqonuniy holatlar natijasida suv 
taʼminoti korxonasiga 212,6 million soʻm zarar 
yetkazilgani aniqlanib, holat boʻyicha yigʻilgan 
hujjatlar huquqni muhofaza qiluvchi organlarga 
yuborildi.

— Oʻzbekiston mahallalari uyushmasi 
Fargʻona viloyati boshqarmasi va viloyat qurilish 
va uy-joy kommunal xoʻjaligi sohasida hududiy 
nazorat qilish inspeksiyasi oʻrtasida imzolangan 
oʻzaro hamkorlik memorandumi asosida ichimlik 
suv taʼminoti va oqova suvni chiqarib yuborish 
xizmatlari hamda suv resurslaridan oqilona 
foydalanishni keng targʻib qilish boʻyicha “yoʻl 
xaritasi”ga asosan, ishchi guruh tuzilib, 60 ta 
mahalla fuqarolar yigʻinida oʻrganish oʻtkazildi, 
— deydi viloyat qurilish va uy-joy kommunal 
xoʻjaligi sohasida nazorat qilish inspeksiyasi 
inspektori Ulugʻbek Yoqubjonov. — Nazorat 
tadbirlari davomida aniqlangan qonunbuzilishlar 
yuzasidan xuquqbuzarlarga nisbatan 60 ta 
maʼmuriy bayonnoma rasmiylashtirilib, 

53 tasiga 121,38 million soʻm maʼmuriy 
jarima yozildi, 7 holatda bayonnomalar 
jinoyat ishlari boʻyicha sudlarga chiqarildi. 
Bundan tashqari, isteʼmolchilarning ichimlik 
suv taʼminoti va oqova suv xizmatlaridan 
foydalanishi oʻrganilib, aniqlangan 38 ta 
qonunbuzilish doirasida 63,92 million soʻm 
maʼmuriy jarima rasmiylashtirildi. 

“Fargʻona suv taʼminoti” AJ maʼlumotlariga 
koʻra, bugungi kunga qadar  isteʼmolchilarning 
suvdan qarzdorligi 58 milliard 400 million 
soʻmni tashkil etadi.

Sirasini aytganda, hayot, tiriklik manbayi 
hisoblangan tabiiy neʼmatdan barcha 
birdek bahramand boʻlishi uchun uni asrab-
avaylash, avvalo, suv va uning isteʼmoliga 
munosabatimizni oʻzgartirishimiz lozim.

Rasuljon KAMOLOV,
“Yangi Oʻzbekiston” muxbiri

loyihalarini amalga oshirmoqda. 2 million 
dollar qiymatidagi texnika va uskunalar olib 
kelinib, qurilish ishlari boshlab yuborildi. 

Qarnobota hududida, shuningdek, Artyom 
Sarkisyan ismli tadbirkor tomonidan “Grk 
alyans” xususiy korxonasi tashkil qilingan. 
Faoliyat turi boʻyicha viloyatda yagona ushbu 
korxona kaolin qazib olish va qayta ishlash 
bilan shugʻullanadi. Hozir tadbirkor salkam 5 
million AQSH dollari sarmoya asosida yuzga 
yaqin yangi ish oʻrni yaratgan. Korxona faoliyati 
chet el investorlarining ham eʼtiboriga tushgan. 
Chunki bugungi kungacha geologlar tomonidan 
viloyatning boshqa biror hududida kaolin 
zaxirasi aniqlanmagan. 

Har qanday hududda tadbirkorlik bilan 
shugʻullanish uchun, eng avvalo, yetarli 
 infratuzilma yaratilishi, kommunal xizmatlar 
koʻrsatishda sifat darajasi yuqori  boʻlishi talab 
etiladi. Tumanimizda keyingi 4-5 yilda aynan 
shu sohalarda ijobiy oʻzgarishlarga erishildi.

Soʻnggi 4 yilda tumanda 162,1 kilometr 
yoʻl asfaltlandi, 88 kilometr elektr energiyasi 

Bugunning gapi

FAQAT JARIMA SOLISH BILAN 

MUAMMOGA YECHIM TOPILMAYDI

YANGI O‘ZBEKISTON

Maktabgacha taʼlim tashkilotlari xodimlarining oylik maoshini oshirishga ham 
eʼtibor kuchaya boshladi. Jumladan, davlatimiz rahbarining tegishli qaroriga asosan, joriy yil 1-iyundan 

davlat maktabgacha taʼlim tashkilotlaridagi oliy maʼlumotli pedagog xodimlarning bazaviy tarif stavkalari 
umumiy oʻrta taʼlim muassasalarining tegishli pedagog xodimlarinikiga tenglashtirilishi belgilangan.

Nuqtayi nazar

Orzusi roʻyobga oshib, OTMda oʻqiy 
boshlagan Doston bir oz oʻtib talabalik oson 
emasligini angladi. Sababi, undan tashqari 
singlisi ham kontrakt asosida oʻqirdi. Ikki 
farzandining oliy taʼlim muassasasida oʻqishi 
ota-onaga bir oz ogʻirlik qildi. Koʻp oʻylab 
oʻtirmay, yigit buning ham yoʻlini topdi. 
Kattagina issiqxonada ishlay boshladi. 
Issiqxonada boshqalar shunchaki oʻz yumushini 
qilib yursa, u qoʻliga daftarcha olib, nimalarnidir 
qayd qilib borar, pomidor va bodring nihollari 
unishini, ayniqsa, agronomning ishini 
kuzatishdan charchamas, har bir agrotexnik 
ishlov berish jarayonini diqqat bilan kuzatardi.

Universitetning magistratura bosqichini ham 
bitirdi. Qoʻliga diplom olib, oʻzi yashaydigan 
Nishon tumanidagi “Jalajin” mahalla fuqarolar 
yigʻini hududidagi 11-maktabga ishga kirdi. 
Yosh oʻqituvchi yangi jamoaga tez moslashdi. 
Oʻquvchilarning tarix faniga qiziqishini oshirib, 

Bu yil kelganda ham jiyanlarimni koʻchaga 
olib chiqmoqchi boʻldim-u, oʻtgan yilgi holat 
koʻz oʻngimdan oʻtdi — tagʻin bir chetda 
tomosha qilib qaytib ketishsa kerak. Biroq 
holat kutganimdan butunlay boshqacha boʻldi. 
Bolalar maydonchaga borgach, tengqurlari 
bilan suhbatlashib, doʻst tutinib ketdi. Qorongʻi 
tushguncha oʻynatib, uyga kirdik. Opamga 
holatni aytib bersam, 6-7 oydan buyon jiyanlarim 
bogʻchaga borayotganini aytdi. Demak, ular 
koʻpchilikka moslashgan.

Tan olish kerak: bolalik paytlarimiz 3-4 
mahalla uchun bitta davlat bogʻchasi boʻlar, 
unga ham serfarzand oilalarning bolasi qabul 
qilinar edi. Ota-onamiz bizni bogʻchaga berishni 
oʻylab ham koʻrmagan. Sababi, ilgari qadriyatlar 
shunday edi. Hamma qatori biz ham aka-
opalarimizning izidan ergashib katta boʻldik. 
Buning yaxshi tomonlari ham bor, ammo biz 
faqatgina uyga va qoʻshnimizning hovlisiga 
oʻrganib qolganimiz uchun maktabga chiqqanda 
begona bolalar bilan chiqisholmay qiynaldik.

Psixologiya fani maktabgacha taʼlimning 
bola dunyoqarashi shakllanishida qanchalik 
muhimligini allaqachon isbotlab boʻlgan. Biroq 
mamlakatimizda bu sohaga jiddiy eʼtibor qaratila 
boshlanganiga hali koʻp boʻlmadi. Ungacha esa 
ahvol shu edi — bolalar koʻp, ammo bogʻchalar 
nihoyatda kam.

Statistikaga koʻra, 2017-yilda 

Oʻtgan yili opam ikki farzandi bilan poytaxtga mehmon boʻlib keldi. 
Oʻshanda jiyanlarimning biri besh, ikkinchisi uch yoshda edi. Koʻp 
qavatli uyda zerika boshlagani uchun bolalarni mahalladagi oʻyingohga 
olib bordim. Bolalar koʻp boʻlsa-da, negadir jiyanlarim ularga qoʻshilib 
oʻynay olmadi, bir chekkada tomosha qilib oʻtiraverdi.

mamlakatimizda maktabgacha taʼlim 
muassasalari soni 5 mingdan ortiq boʻlgan. 
2024-yilga kelib, ular soni 35 mingdan ziyodni 
tashkil etdi. Bu 7-yilda qariyb 7 barobardan 
koʻp, degani. Maktabgacha taʼlim agentligi 
maʼlumotiga koʻra, joriy yil may holatida 
mamlakatimizda 35 ming 260 ta maktabgacha 
taʼlim tashkiloti faoliyat yuritmoqda. Ularda 2 
milliondan ziyod bola taʼlim-tarbiya olmoqda. 
Oʻzbekistonda maktabgacha yoshdagi bolalar 
umumiy soni 3 milliondan ortiqligini hisobga 
olsak, bu yaxshi koʻrsatkich. Biroq nega ijtimoiy 
tarmoqlarda yoki koʻcha-koʻyda farzandini 
davlat bogʻchalariga joylashtira olmayotgan, 
navbat koʻpligidan noliyotgan ota-onalarga tez-
tez duch kelaveramiz?

Bundan bir necha yil ilgari bogʻchalar soni 
koʻpayayotgani-yu ularda bolalar yoʻqligini 
muhokama qilardik. Nega oradan koʻp oʻtmay, 
vaziyat oʻzgardi? Chunki ota-onalar orasida 
farzandlarini maktabgacha davrda ham 
tarbiyalash istagi ommalashdi. Ilgari xalqimiz 
orasida bola asosiy bilimni maktabda oʻrganadi, 
degan qarash boʻlgan. Endi bu jarayonni yanada 
erta boshlash istagi ortdi. Shu oʻrinda yana bir 
sababni ham keltirib oʻtmoqchiman: koʻp ota-
onalar uchun bogʻcha qulay boʻlib qoldi. Yaʼni 
farzandini kun boʻyi uyda olib oʻtirgandan 
koʻra bogʻchaga yuborgan yengilroq, degan 
qarash shakllanib ulgurdi. Ayrim ota-onalarning 
“Shanba-yakshanba kunlari ham bogʻchalar 
ishlasa, yaxshi boʻlardi” mazmunidagi hazil gapi 
ham bejiz emas.

Yana savol tugʻiladi: nega uzundan uzun 
navbat aynan davlat va davlat-xususiy sheriklik 
asosidagi bogʻchalarda kuzatilmoqda? Buning 
asosiy sababi, shubhasiz, ularning oylik 
toʻlovi miqdorida. Xabaringiz bor, Vazirlar 
Mahkamasining qarori bilan 2024-yil 1-iyundan 
maktabgacha taʼlim muassasalarining oylik 
toʻlovi 18,7−21 foiz, 2025-yil 1-yanvardan 
yana 8,5−10,8 foizga oshishi belgilandi. 
Masalan, joriy yil 1-iyundan poytaxt 
bogʻchalarida bir bola uchun oylik toʻlov 206 
mingdan 247 mingga, keyin esa 272 ming 
soʻmgacha koʻtarilmoqda. Poytaxtdagi xususiy 
bogʻchalarning bir bola uchun bir oylik narxi esa 
oʻrtacha 3-4 million soʻm. Yaʼni bir farzandingiz 
xususiy bogʻchaning bir oylik toʻlov puli bilan 
davlat va davlat-xususiy sheriklik asosidagi 
bogʻchalarda oʻrtacha 1-1,5 yil taʼlim-tarbiya 
olishi mumkin. Ota-onalar nuqtayi nazari bilan 
qaraganda, oradagi tafovut ancha katta. Shu 
sababli ularning koʻpi moddiy imkoniyatidan 
kelib chiqib, farzandlarini davlat bogʻchalariga 
berishni afzal bilmoqda.

Narxdagi tafovut sifatga qanchalik taʼsir 
qiladi? Buni ham solishtirib koʻrishga harakat 
qildik. Qoʻshnilardan surishtirib, ikki nafar 
xususiy, ikki nafar davlat maktabgacha 
taʼlim tashkilotiga boradigan bolakayni bir 
yerga jamladik. Bogʻcha yoshidagi bolalarga 
mukammal arifmetik savollar berish xato deb, 
dastlab ulardan yod olgan sheʼrlarini soʻradik. 
Oʻzaro musobaqada davlat bogʻchalariga 
boradiganlar gʻolib boʻldi. Biroq xususiy 
bogʻchalarda tarbiyalanadiganlar koʻproq ingliz 
tilida sheʼr aytgani eʼtiborimizni tortdi. Xulosa 
qilishga shoshilmay, boshqa bir necha davlat 

bogʻchasida tarbiyalanayotgan bolalarning ham 
xorijiy tildan boshlangʻich bilimini tekshirib 
koʻrdik. Ayni jabhada davlat bogʻchalari xususiy 
bogʻchalarga qaraganda orqadaligi sezildi. Bu, 
albatta, shaxsiy xulosa.

Yana bir jihat eʼtiborni tortdi — farzandlarini 
xususiy bogʻchalarga bergan koʻpchilik ota-
onalarning ham muddaosi aynan bolalarining 
xorijiy tillarni yaxshiroq oʻrganishi ekan. 
Xoʻsh, nega biz davlat bogʻchalarida xususiy 
bogʻchalardagidek bilim bera olmaymiz? 
Bunday tushuncha shakllanib qolishiga 
sabab nima? Shu maqsadda poytaxtimizning 

Yangihayot tumanidagi davlat maktabgacha 
taʼlim tashkilotlaridan biriga borib, bolalarga 
ingliz tilini oʻrgatish jarayoni bilan qiziqdik. 
Maʼlum boʻlishicha, oʻquv rejasiga binoan, 
bolalarga ingliz tili darslari oʻtiladi, ammo 
koʻpchilik ota-onalar bundan koʻngli toʻlmay, 
bogʻchada tashkil etilgan pulli kurslarda 
farzandlarini oʻqitar ekan. Aslida, belgilangan 
dars soatida oʻrganish mumkin boʻlgan 
bilimni qoʻshimcha til kurslarida oʻqitishga 
zarurat bormi? Bu savolga javob topish 
maqsadida Maktabgacha taʼlim agentligi bilan 
bogʻlandik.

— Maktabgacha taʼlim tashkilotida ingliz 
tilini oʻrganishning asosiy vazifasi bolaning 
mazkur til bilan tanishish jarayoniga jalb 
qilishdir, — deydi Maktabgacha taʼlim 
agentligi Taʼlim sifatini baholash, metodik 
yordam koʻrsatish va tarbiyaviy ishlarni 
muvofiqlashtirish boshqarmasi bosh mutaxassisi 
Sirojiddin Rahmonberdiyev. — Qoʻshimcha 
pullik taʼlim xizmatlari ota-onalarning iltimosiga 
koʻra, Kuzatuv kengashlari qarorlariga binoan 
asosiy taʼlim va tarbiya jarayonidan tashqari 
amalga oshiriladi, mashgʻulotlar kunning 
ikkinchi yarmida qoʻshimcha taʼlim pedagogi 
bilan bir vaqtning oʻzida boshqa xonada 
oʻtkazilishi mumkin, shuningdek, belgilangan 
vaqtda guruh pedagogi bolalarning erkin oʻyin 
faoliyatini kuzatadi, individual ishlarni ham 
amalga oshirishi mumkin.

Ota-onalar farzandi maktabgacha taʼlim 
tashkilotida ingliz tilini oʻrganishini xohlaydi, 
lekin ular maktabgacha taʼlim tashkilotida til 

oʻrganish oʻyin shaklida olib borilishini va 
bolalar ingliz tilida yozish hamda oʻqishni 
oʻrgana olmasligini har doim ham tushunmaydi.

Biz, shuningdek, agentlik masʼulidan 
davlat hamda xususiy maktabgacha taʼlim 
tashkilotlarining oʻqitish yondashuvlari 
orasidagi farqi haqida soʻradik. 

— Xususiy maktabgacha taʼlim 
tashkilotlarida ingliz tilini oʻrganishga 
yondashuv davlat maktabgacha taʼlim 
tashkilotlaridagi yondashuvdan farq qilishi 
mumkin, — deydi S.Rahmonberdiyev. — 
Xususiy maktabgacha taʼlim tashkilotlarida 
bolaning yosh xususiyatlari hisobga olinmasdan, 
maʼlum bilimlarni berishga qaratilgan taʼlim va 
intizomiy yondashuv koʻproq ustunlik qiladi. 
Aslida, maktabgacha yoshdagi bolalar, ularning 
yoshiga bogʻliq fiziologik xususiyatlarini 
hisobga olgan holda, ingliz tili bilan endigina 
tanishadi, til haqida asosiy bilimlarga ega 
boʻladi.

Demak, ikkisida ikki xil yondashuv asosida 
bolalarga til oʻrgatiladi, biroq qay birining 
natijadorligini istalgan xususiy va davlat 
bogʻchalarida tarbiyalanayotgan ikki nafar 
bolani qisqa savol-javob qilish orqali bilib olish 
mumkin.  

Oʻylaymizki, masʼullar bu masalaga qayta 
eʼtibor qaratib, davlat bogʻchalari hamda 
xususiy bogʻchalar orasida sifat boʻyicha 
erkin raqobat muhitini yaratishsa, maqsadga 
muvofiq boʻlar edi. Sababi davlat hamda 
davlat-xususiy sheriklikdagi maktabgacha 
taʼlim tashkilotlarining oʻqitish narxi arzonligi 
sifatsiz taʼlim berishni anglatmasligi zarur. 
Mazkur bogʻchalar sifat jihatdan ham xususiy 
bogʻchalar bilan bemalol raqobat qila olishi 
lozim.

Maktabgacha taʼlim tashkilotlari 
xodimlarining oylik maoshini oshirishga ham 
eʼtibor kuchaya boshladi. Jumladan, davlatimiz 
rahbarining tegishli qaroriga asosan, joriy 
yil 1-iyundan davlat maktabgacha taʼlim 
tashkilotlaridagi oliy maʼlumotli pedagog 
xodimlarning bazaviy tarif stavkalari umumiy 
oʻrta taʼlim muassasalarining tegishli pedagog 
xodimlarinikiga tenglashtirilishi belgilangan. 
Bu, shubhasiz, bogʻcha xodimlarining oʻz 
kasbiga yanada koʻproq  eʼtibor qaratishiga 
zamin yaratadi.

Tahlillar davlat tasarrufidagi maktabgacha 
taʼlim tashkilotlarida qilinishi lozim boʻlgan 
ishlar hali koʻpligidan dalolat beradi. Bu esa 
mutasaddilar oldiga talablarni kuchaytirish, 
oʻqitish dasturlarini xorijiy tajribalar asosida 
takomillashtirish vazifalarini qoʻyadi. Zero, 
mamlakatimizdagi barcha ota-onalar moddiy 
imkoniyatidan qatʼi nazar, farzandlarini 
sifatli maktabgacha taʼlim bilan taʼminlash 
imkoniyatiga ega boʻlishi lozim.

Jonibek ALIJONOV,
“Yangi Oʻzbekiston” muxbiri

Maktab davridanoq oliy taʼlim muassasasiga oʻqishga 
kirishni maqsad qilgan Doston tinim bilmay oʻqidi, izlandi. 
Ustozlarining har bir oʻgitiga amal qilishga intildi. Boʻsh 
vaqt topdi deguncha mahalla kutubxonasiga yugurar, 
tayyorgarlik koʻrayotgan fanidan topolmay qolgan 
savollariga shu yerda javob topishga intilardi. Uning doim 
kitob koʻtarib yurganini koʻrgan kattalar farzandlariga 
namuna qilib koʻrsatadigan boʻldi. Astoydil intilishlar 
samara bermay qolmadi. Yigit universitet imtihonlaridan 
muvaffaqiyatli oʻtib, oʻqishga qabul qilindi.

ular oʻrtasida turli tanlovlar oʻtkazadigan boʻldi.
Doston Orolov har kuni darsdan qaytarkan, 

kunning ikkinchi yarmini biror foydali ish bilan 
oʻtkazish haqida oʻylardi. Lekin qanday yumush 
bilan shugʻullanish haqida bir toʻxtamga 
kelolmasdi. Oʻzicha turli ishlarni rejalashtirar, 
ammo mablagʻ zarurligi bois, toʻxtab qolardi. 
Maoshi esa roʻzgʻordan ortmasdi.

Shunday kunlarda mahalla yoshlar 
yetakchisi va hokim yordamchisi yoʻqlab 
keldi. Mehmonlar Doston bilan suhbatlashib, 
hovlisini koʻzdan kechirdi. Atrofga qarab, 
bir oz afsuslangan boʻlishdi. Besh-olti tup 
daraxtni aytmasa, kattagina tomorqa deyarli 
boʻsh yotardi. Eng ajablanarlisi, hovlining 
yonida bir ariq suv oqib oʻtmoqda. Yerga 
ishlov berib, dehqonchilik qilish mumkin. 
Yoki issiqxona qursa ham boʻladi. Hokim 
yordamchisi aynan shunday maslahat berdi. 
Katta, unumli joydan foydalanish haqida 

aytib, mablagʻ kerak boʻlsa, imtiyozli kredit 
ajratilishini maʼlum qildi.

Issiqxona qurish taklifi yosh oʻqituvchiga 
maʼqul tushdi. Mahalla faollari esa unga 
oʻttiz million soʻm kredit ajratilishida yordam 
beradigan boʻldi. Shundan soʻng harakat 
boshlanib, dastlab hovlining toʻrt sotixida 
issiqxona qurildi.

— Birinchi yili issiqxonaga pomidor ekib, 
yaxshi hosil oldik. Bunga, birinchi navbatda, 
talabaligimda kundalik qaydnomalar qilib 
borganim ish berdi. Koʻpchilik buni uddalash 
qiyin, degandi, lekin men avvaldan qiziqib 
yurganim uchun tez kirishib ketdim. Kishi 
harakat qilsa, intilsa, har bir ishni eplashi 
aniq. Tomorqamda katta xazina borligini, shu 
paytgacha bilmay yurgan ekanman. Birinchi 
yildayoq daromadim hisobidan kreditni toʻlab 
yubordim. Ikkinchi yili yana toʻrt sotix yerda 
issiqxona qurdim. Ikkalasida ham sabzavot 
yetishtiryapman, — deydi Doston Orolov. — Har 

kuni maktabda darsdan toliqib qaytsam, poliz 
ichiga kirib ishlayman. Tomchilatib sugʻoraman. 
Birpasda barcha charchogʻim unutiladi. Ayniqsa, 
yetilgan hosilni koʻrib, dilim yayraydi.

Oʻqituvchining shu paytgacha deyarli 
foydalanilmagan tomorqasi yoshlar yetakchisi 
va hokim yordamchisi koʻmagida bugun 
moʻmay daromad manbaiga aylandi. Xususan, 
birinchi yili qirq million soʻmdan ortiq mablagʻ 
topgan boʻlsa, ikkinchi yili kirimi sakson million 
soʻmdan oshdi. Yaqin kunlarda yana ikki sotixli 
issiqxona qurib, kelgusi yili foydasini yiliga 
kamida yuz milliondan oshirishni maqsad 
qilmoqda.

Y o s h l a r g a 
berilgan qator imtiyozlar 
tufayli Qashqadaryoda ishsizlik yildan yilga 
kamaymoqda. Shu bilan birga, tadbirkorlik 
yoʻnalishida mehnat qilayotgan yoshlar safi ham 
kengayib bormoqda. Jumladan, viloyat yoshlar 
ishlari boshqarmasi maʼlumotiga koʻra, bu yil 10 
ming 512 ishsiz yoshning bandligini taʼminlash 
uchun zarur choralar koʻrilib, dastur ishlab 
chiqilgan.

Mazkur dastur asosida ikki mingga yaqin 
yosh doimiy ish bilan taʼminlanishi, shuningdek, 
yana shunchasi kasb-hunar maktablarida 
oʻqitilishi hamda ikki yarim mingdan ziyodiga 

2 ming gektardan ortiq yer ajratib berilishi, bir 
yarim ming kishiga 32 milliard soʻmdan ziyod 
kredit ajratish belgilangan.

— Prezidentimizning 2024-yil 5-apreldagi 
“Yoshlarga yer ajratish orqali ularning 
daromadlarini oshirish va bandligini 
taʼminlash, shuningdek, yangi yer 
maydonlarini oʻzlashtirish chora-tadbirlari 
toʻgʻrisida”gi qaroriga koʻra, mamlakat 
boʻyicha tuman hokimliklari zaxirasidagi 

60 ming 500 gektar yer ochiq tanlovga 
qoʻyilib, suv taʼminoti yaxshi joydan 

yoshlarga kichik lotlar ajratib berish 
vazifasi belgilangan. Qashqadaryo 
viloyati hokimi tasdiqlagan 
jadvalga asosan, 6 ming gektar 
maydonni 7584 yoshga ajratish 
rejalashtirilgan, — deydi viloyat 
yoshlar ishlari boshqarmasi masʼul 

xodimi Dilfuza Eshmurodova. — 
Ushbu topshiriq ijrosi yuzasidan joriy 

yil boshidan hozirga qadar “mahalla 
yettiligi” tavsiyasi bilan dehqonchilik qilish 

istagidagi 7911 yoshning dastlabki elektron 
roʻyxati shakllantirilib, 6026 gektar maydon 
onlayn auksionga chiqarilgan. Bundan tashqari, 
9 mingdan ziyod yosh elektron platformaga 
kiritilgan.

Bugun hech bir yosh eʼtibordan chetda 
qolayotgani yoʻq. Barcha tizimda yosh avlod 
vakillari uchun keng imkoniyat eshigi ochilib, 
iqtidorini namoyon etishga koʻmaklashilmoqda. 
Asosiysi, bugun yoshlar ish qidirib, xorijga 
bormayapti, viloyatning oʻzida bandligi 
taʼminlanmoqda.

Akbar RAHMONOV,
“Yangi Oʻzbekiston” muxbiri

YOSH O‘QITUVCHI QO‘SHIMCHA DAROMADINI 

YUZ MILLION SO‘MGA YETKAZMOQCHI

Yangi tizim

YANA BIR JIHAT EʼTIBORNI 
TORTDI — FARZANDLARINI 
XUSUSIY BOGʻCHALARGA 
BERGAN KOʻPCHILIK 
OTA-ONALARNING 
HAM MUDDAOSI AYNAN 
FARZANDLARINING 
XORIJIY TILLARNI 
YAXSHIROQ OʻRGANISHI 
EKAN. XOʻSH, 
NEGA BIZ DAVLAT 
BOGʻCHALARIDA XUSUSIY 
BOGʻCHALARDAGIDEK 
BILIM BERA OLMAYMIZ?

Maktabgacha ta’lim: 
SIFAT BAROBAR BO‘LSIN

YANGI O‘ZBEKISTON

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 2081. 

44065 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 

muallifga qaytarilmaydi. 
Gazetaning yetkazib berilishi uchun obunani rasmiylashtirgan 

tashkilot javobgar. 
Gazeta tahririyat kompyuter markazida sahifalandi. 

Gazetaning poligrafik jihatdan sifatli 
chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Nodir Mahmudov 

Musahhih: Asliddin Abdurazaqov 

Dizayner: Xurshid Abdullayev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 23:32  Topshirildi — 01:10

1918-yili Toshkentga kelgan Fitrat oʻz atrofiga yoshlarni yigʻib, 
“Chigʻatoy gurungi”ni tashkil qiladi. Bu jamiyat uch yil faoliyat yuritganiga qaramay, nafaqat 

oʻzbek tili va adabiyoti, balki, umuman, yangi oʻzbek madaniyatining shakllanishi va taraqqiyot 
tarixini butkul oʻzgacha, zamonaviy ilm asosida oʻrganishni boshlab berdi.

2024-yil 16-iyun, 119-son

U, shubhasiz, XX asr birinchi choragi 
Markaziy Osiyo ziyolilarining eng koʻzga 
koʻringan va taʼsir doirasi kuchli boʻlgan 
vakillaridan edi. Yozuvchi, shoir, jurnalist, 
siyosiy arbob va Turkiston jadidchiligining 
gʻoyaviy yetakchilaridan biri sifatida 
tanilgandi.

Fitratning ilk hayot yoʻli, ayniqsa, 
1909-yilgacha boʻlgan davri haqida biz 
deyarli hech narsa bilmaymiz. Ijodi va hayot 
yoʻlini oʻrgangan barcha tadqiqotchilarning 
taʼkidlashicha, u 1886-yili savdogar oilasida 
dunyoga kelgan. Anʼanaviy boshlangʻich eski 
maktabni tugatgandan soʻng oʻqishini avval 
Mir Arab madrasasida, soʻng Buxorodagi 
boshqa bir madrasada davom ettirgan. Buxoro 
amiri Abdulahadxon saroyida xizmat qilgan 
Neʼmatulloh Muhtaram XX asr boshlarida 
tuzgan tazkirasida qayd etishicha, yosh 
boʻlishiga qaramay, Fitrat Buxoro adabiy 
davralarida yetarli darajada mashhur boʻlgan. 
U “Mijmar” (yoqimli hid tarqatuvchi 
choʻgʻdon) taxallusi ostida sheʼrlar yozgan. 
Neʼmatulloh Muhtaram Fitratni Hoji Mulla 
Abdurauf, deb tilga oladi. Bundan koʻrinadiki, 
Fitrat yoshlik chogʻida haj amalini bajarish 
uchun safarga chiqqan va Sharqda Turkiya, 
Hindiston, Arabiston hamda markaziy Rossiya 
— Moskva, Peterburg boʻylab sayohat qilgan. 
U oʻsha vaqtda haj safarining anʼanaviy yoʻli 
hisoblangan Hindiston orqali emas, balki temir 
yoʻl bilan Odessa, Turkiya orqali Arabistonga 

XX asr avvalida Turkistonda 
boshlangan jadidchilik 
harakati tufayli oʻlkada 
yangi adabiyot, publitsistika 
va yangi siyosat paydo 
boʻldi. Oʻsha davrning 
koʻzga koʻringan islohotchi 
shaxslaridan biri Abdurauf 
Fitrat boʻlib, uning faoliyati 
va ijodi yaqin tariximizning 
eng porloq sahifalaridan 
birini tashkil etadi, desak mubolagʻa boʻlmaydi. Fitrat hayoti va 
ijodi zamonaviy tadqiqotchilar tomonidan ancha oʻrganilganiga 
qaramay, ilk faoliyati va tarjimayi holi, xususan, Turkiyada 
oʻtkazgan yillariga oid koʻplab savollar haligacha oʻz javobini 
topgani yoʻq. 

Zaynobiddin 
ABDURASHIDOV,
filologiya fanlari doktori, 
professor

borgan va Hindistondan oʻtib, Buxoroga qaytib 
kelgan.

Fitrat, oʻzining yozishicha, dastlab 
jadidlarga qarshi boʻlgan va keyinroq ayrim 
kishilar taʼsiri ostida unda yangi usul maktabi 
va jadidchilikka moyillik, qiziqish uygʻongan. 
U buxorolik yoshlarning birinchilari qatorida 
Turkiyaga oʻqishga ketgan. 1910-1914-yillar 
davomida Turkiyada tahsil olgan Fitrat 
Turkistonga anchagina mashhur shaxs sifatida 
qaytib keladi. Uning 1911-1912-yillarda 
Istanbulda nashr qilingan “Munozara” va 
“Bayonoti sayyohi hindiy” kabi birinchi nasriy 
asarlari hamda “Sayha” sheʼriy toʻplami 
nafaqat Buxoro, balki butun Turkiston 
jadidlarini yanada kuchlantirdi. Sadriddin 
Ayniyning taʼbiri bilan aytganda, uning birgina 
“Munozara”si davr taraqqiyotiga gʻoyat kuchli 
va samarali taʼsir koʻrsatdi.

Qrimda dunyoga kelgan “usuli jadid” 
maktablari XIX asr oxirgi choragida Rossiya 
imperiyasining musulmonlar yashaydigan 
mintaqalarida keng yoyila boshladi. Maktablar 
Turkistonga ham yetib keldi. Lekin bu 
maktablar dinga zid kelishini daʼvo qilgan 
ulamolar unga qarshi chiqdi. Ayniqsa, bunday 
qarshilik Buxoroda 1908-yilda ochilgan 
maktab atrofida juda katta janjalga sabab 
boʻldi. Fitrat ana shu maktab janjali taʼsirida 
yaratgan “Munozara” asari yangi usul 
maktablaridan musulmon dunyosi shariat 
yuzasidan foydalanishi mumkinligini isbot 

eta oldi. Faqat shu asarning bosilib chiqishi 
tufayligina Buxoroda yangi usul maktablari 
qayta ochildi va ulardan mulla-mudarrislarning 
tavqi laʼnatlari olib tashlandi.

“Munozara”ning markazida buxorolik 
yoshlar tashkil etgan birinchi “usuli jadid” 
maktabi va uning atrofida paydo boʻlgan 
janjal voqealari turadi. Ushbu maktabning 
tarixiga qisqacha nazar tashlaymiz. Maktab 
1908-yil 5-oktabr kuni Sadriddin Ayniy, 
Abdulvohid Munzim, Homidxoʻja Mehriy 
va Ahmadjon maxdum Hamid (bu ikkisi 
Ayniyning madrasadosh doʻstlari edi) tarafidan 
Abdulvohid Munzim hovlisida ochiladi. 
Oradan deyarli bir yil oʻtib, 1909-yil 6-sentabr 
kuni maktabda tantanali ochiq imtihon 
oʻtkaziladi. 

“Munozara” Istanbulda chop etilganidan 
keyin Buxoroga turli yoʻllar bilan yashirincha 
keltiriladi. Uning asl forscha matni hatto 
1914-yilda ham Rossiya imperiyasi 
hududiga olib kirilishi Peterburgdagi chet 
el nashrlari senzorligi tarafidan taqiqlanadi. 
“Munozara” Mahmudxoʻja Behbudiyning 
yaqin izdoshlaridan boʻlgan Hoji Muin ibn 
Shukrulloh tarafidan oʻzbekchaga tarjima 
qilinib, oldin “Turkiston viloyatining 
gazeti”ning 1912-yilgi sonlarida, soʻng 1913-
yili kitob shaklida Toshkentda bosilib chiqadi. 
Ushbu asarga birinchi boʻlib Mahmud xoʻja 
Behbudiy, soʻngra rus olimi V.Andreyevning 
taqrizlari eʼlon qilinadi.

Turkiyadan qaytgan Fitrat maktab ishlari 
bilan shugʻullanar ekan, 1915-1916-yillar 

davomida qator asarlar ham nashr 
qildi. Bular “Oila”, “Rahbari najot”, 
“Qisqacha islom tarixi” va boshqalar. 
1920-yillarda Fitratning “Chin sevish”, 
“Hind ixtilolchilari”, “Abo Muslim” 
dramalari sahnaga qoʻyildi va oʻz davri 
adabiy tanqidchilari tarafidan juda iliq 
kutib olindi. Ayniqsa, uning bu davrdagi 
ijodi ozodlik tuygʻulari bilan toʻlib-toshgan 
edi. Yuqoridagi asarlarning barchasida 
bir maqsad — millat ozodligi, mustaqillik 
nashidasi, hurriyat, erkinlik mavzusi ilgari 
surildi. Bu holat sheʼrlarida yaqqol seziladi. 
Shoirning “Mirrix yulduziga” sheʼrida 
davr manzarasi, bolsheviklar siyosatining 
tub mohiyati, ular yuritgan siyosat bus-
butunligicha ochib berilgan edi:

Goʻzal yulduz, Yerimizning eng qadrli 
tuvgʻoni!

Nega bizdan qochib muncha uzoqlargʻa 
tushubsen?

Tuvgʻoninggʻa nechun sira gapurmasdan 
turibsen?

Soʻyla yulduz. Holing nadur? Nechuk 
topding dunyoni?

Bizning Yerda boʻlub turgʻon tubanliklar, 
xoʻrliqlar,

Soʻyla yulduz, sening dagʻi quchogʻingda 
boʻlurmi?
Bormi senda bizim kabi insonlar,
Iki yuzli ish buzarlar, shaytonlar.
Oʻrtoq qonin qonmay ichgan zuluklar,
Qardosh etin toʻymay yegan qoplonlar.
Bormi senda oʻksuz, yoʻqsulning qonin,
Gurunglashib, chogʻir kabi ichganlar?!
Bormi senda butun dunyo tuzugun
Oʻz qopchugʻin toʻldurgʻali buzgʻonlar?
Bormi senda bir oʻlkani yondirib,
Oʻz qozonin qaynatgʻuchi xoqonlar?
Bormi senda qorin, qursoq yoʻlida
Elin, yurtin, borin, yoʻgʻin sotqonlar?
1917-yildan Fitrat maorif ishlaridan biroz 

chekinib, siyosiy faoliyat bilan shugʻullana 
boshladi. Buxoro jadidlari tashabbusi bilan 
tuzilgan “Yosh buxoroliklar” partiyasi 
sarkotibligi vazifasini bajardi. Samarqandda 
nashr qilingan “Hurriyat” gazetasida avval faol 
muallif sifatida qatnashgan, qisqa vaqt oʻtishi 
bilan uning bosh muharriri boʻlib faoliyat 
yuritgan. 

Fitrat bu davrda Rossiyadagi muvaqqat 
hukumat bilan oʻzaro tenglik asosida 
aloqalarni yoʻlga qoʻyish borasida juda 
koʻplab maqolalari bilan siyosiy faoliyatini 
davom ettirdi. Ammo Fitrat orzu qilgan 
tenglik, hurriyat orzusi bolsheviklar tomonidan 
chilparchin qilindi. Shu sabab “bolshevik 
balosi” bosh koʻtargan 1917-yilning oktabrida 
sodir boʻlgan toʻntarishni “yurt qaygʻusi” 
sifatida qabul qildi.

1918-yili Toshkentga kelgan Fitrat 
oʻz atrofiga yoshlarni yigʻib, “Chigʻatoy 
gurungi”ni tashkil qiladi. Bu jamiyat uch yil 
faoliyat yuritganiga qaramay, nafaqat oʻzbek 
tili va adabiyoti, balki, umuman, yangi oʻzbek 
madaniyatining shakllanishi va taraqqiyot 
tarixini butkul oʻzgacha, zamonaviy ilm 
asosida oʻrganishni boshlab berdi. “Chigʻatoy 
gurungi” Oʻzbekistondagi mahalliy ziyolilar 
tarafidan tuzilgan birinchi ilmiy tadqiqot 
jamiyati sifatida tarixga kirdi. Ayni shu jamiyat 
hozirgi Oʻzbekiston Yozuvchilar uyushmasi, 

OʻzFA Oʻzbek tili, adabiyoti va folklori 
institutining ham tamal toshini qoʻydi. Gurung 
aʼzolari tomonidan qator ilmiy risolalar, 
ayniqsa, til, imlo masalasiga oid nashrlar eʼlon 
qilindi. 

1920-1923-yillar davomida yangi 
tuzilgan Buxoro hukumati tarkibida yuqori 
lavozimlarda ishlagan Fitrat turli siyosiy 
 ayblovlar bilan ishdan boʻshatildi va Mos-
kvadagi Jonli Sharq tillari institutiga yuborildi. 
Shu davrdan boshlab Fitrat umrining oxiriga 
qadar faqat ilmiy izlanishlar bilan mashgʻul 
boʻldi.

Fitratning adabiy asarlari, xususan, 
dramaturg sifatidagi faoliyati zamondoshlari 
tomonidan yakdillik bilan eʼtirof etildi. 
1916-1930-yillar oraligʻida u oʻndan 
ortiq drama yozdi. Ayniqsa, 1920-yillarda 
yozgan “Oʻgʻuzxon”, “Chin sevish”, “Hind 
ixtilolchilari”, “Abulfayzxon” kabi dramalari 
katta shuhrat qozondi. “Chin sevish” dramasida 
biz Gʻarb ilm-fanini oʻrganishga boʻlgan 
targʻibotning boshqa bir darajaga oʻtgani, yaʼni 
siyosiy jihatdan yetuklikka erishgan Fitratni 
koʻramiz. U asar qahramoni Karimbaxsh tilidan 
bu kabi gʻoyalarini quyidagicha ifodalaydi: 

Moziy — haqiqatning tarozisi

“Ovrupo ishlarini oʻrganmak, albatta, kerakdir. 
Ovrupoda oʻqimoq ovrupoliklarni insofli, 
adolatli deb maqtamoq uchun emas, ulardan 
oʻzimizni saqlamoq, tishli-tirnoqli boʻlish 
uchun kerakdir”.

Fitrat bundan bir oz avvalroq yozilgan “Sharq 
siyosati” maqolasida Gʻarbga munosabatini, 
uning haqiqiy siyosati nimada ekanini ochib 
tashlagan edi. Bir vaqtlar “Sharqgʻa madaniyat 
maktablari, insoniyat madrasalari ocharmiz” 
degan bahona bilan Turkistonni qonga botirib, 
uning yuzini toptagan bosqinchi “jahongirlari 
fohishaxona va mayxonadan boshqa bir narsa” 
olib kelmadi. Fitrat shu oʻrinda oʻziga oʻzi 
savol beradi: “Ajabo, Ovrupa jahongirlari 
bu ishlarini bilibmi qildilar, bilmasdanmi 
qildilar?” Javobi esa “Albatta, bilib qildilar, 
joʻrttaga qildilar”. 

U maqolasida mustamlakachilarning 
asosiy maqsadi qoʻl ostiga olingan mazlum 
xalqqa “madaniyat berish”, “maorif 
tarqatish”, “taraqqiy etdurmak” emas, “turli 
fohishaxonalar, mayxonalar ochib, bizning 
axloqimizni buzmoq” va oxir-oqibatda “bizni 
ishdan chiqarmoq va oʻz qoʻllarigʻa muhtoj 
qilib qoʻymoqdir”, deydi. 

Fitrat bu gaplarni yozar ekan, siyosiy 
jihatdan ancha yetishgan, xalqni haqiqiy 
ahvoldan boxabar qilish uchun hech narsadan 
tap tortmay fikr yuritadigan shaxs sifatida 
koʻrinadi.

Mantiqan olib qaraganda, “Hind 
ixtilolchilari”ni “Chin sevish”ning davomi, 
deyish mumkin. Lekin ular ayri ikki asar. 
“Hind ixtilolchilari”da ona vatanga muhabbat, 
uning erki uchun hamma narsaga tayyor, 
“Yurtimizni qutqaramiz. Yashasin istiqlol!” 
deb mustabid tuzumga qarshi qoʻzgʻalgan 
isyonkorni koʻramiz. 1922-yili nashr etilgan 
“Oʻzbek yosh shoirlari” toʻplamidan joy olgan 
“Oʻgut” sheʼrida yurt erkinligi uchun kurash, 
bir daqiqa ham hurriyatga erishish maslagidan 
qaytmaslikka undov juda yaxshi koʻrinadi:

Ogʻir yigit! Sening goʻzal, nurli koʻzingda
Bu millatning saodatin, baxtin oʻqudim.
Oʻylashingda, turushingda hamda oʻzingda
Bu yurt uchun qutulushning borligʻin 

koʻrdim.
Turma. Yugur, tinma — tirish, bukulma — 

yuksal,
Hurkma — kurash, qoʻrqma — yopish, 

yoʻrilma — qoʻzgʻol,
El yoʻlini toʻsub turgʻon eski bulutlarni
Yondirib qoʻy, yirtib tashla. Barchasini 

yoʻq et!
Qilolmasang shu ishlarni,
Sening uchun xoʻrliqdir bu!..
Yiqil, yoʻqol, ket!
Fitrat oʻz dramalarida, sheʼrlarida Sharq, 

xususan, Hindiston xalqining mustamlakachi 
inglizlarga qarshi kurashi orqali ona vatan — 
Turkistonning tuganmas dardlarini ifoda qildi. 

Fitrat tarixiy drama janriga asos soldi. 
U “Abulfayzxon”, “Abo Muslim” kabi 
dramalarida tarixga yuzlanar ekan, oʻtmishdagi 
voqelikning mazmun-mohiyatini tarixiy 
shaxslar obrazi orqali ularning taqdirlari 
misolida qayta jonlantirishga hamda ulardan 
zamon uchun kerakli xulosalar chiqarishga 
muvaffaq boʻlgan ijodkordir.

Shoirning hayoti va ijodiy faoliyati 
tarixning eng qaltis damlarida millat va 
vatanga xizmat qilishning yorqin namunasidir. 
Yirik jadidshunos olim Begali Qosimovning 
soʻzlari bilan aytganda, har qanday holda ham 
xalq bilan birga boʻlish, uning manfaatini 
har narsadan ustun qoʻyish, har narsadan 
muqaddas bilish Fitrat shaxsiyatining eng 
muhim xususiyatlaridan edi.

Shoirning hayoti va ijodiy faoliyati tarixning eng qaltis 
damlarida millat va vatanga xizmat qilishning yorqin 
namunasidir. Yirik jadidshunos olim Begali Qosimovning 
soʻzlari bilan aytganda, har qanday holda ham xalq bilan 
birga boʻlish, uning manfaatini har narsadan ustun qoʻyish, 
har narsadan muqaddas bilish Fitrat shaxsiyatining eng 
muhim xususiyatlaridan edi.

